CONGREGATIO GENERALIS CXXXIII
22 septembris 1965

Unus ex Caeremoniariis ante Missae celebrationem: Missa celebra-
tur, hodie, de feria IV Quattuor Temporum. Cantus proprii: a n. 36
usque ad 41. Oratio fidelium: n. 91,

In missa hodierna, ad verba « Flectamus genua » ante primam ora-
tionem, opportunitatis causa, Patres non genuflectant, sed tantum se
inclinent.

Missam celebrat exc.mus D. Franciscus Ndong, aux. Liberopolitanus

(Libreville, Gabon).

Exc.mus P. D. PericLes FeLIcI, arch. tit. Samosatensis, §s. Concilii
secretarius generalis:

Exeant omnes! Patres venerabiles, velitis audire. Illi qui nondum
acceperunt versionem schematis de Ecclesia in mundo huius temporis
ne accedant ad officium mechanographicum, ne accedant, sed dicant pro-
priis assignatoribus locorum, qui humanitate qua pollent ad eos defe-
rent. Em.mis DD. cardinalibus et patriarchis suis locis versio deferetur.

Dominis Observatoribus et Auditoribus versio dabitur per proprium
secretarium vel assistentem, non directe. Periti possunt vetsionem ha-
bere exeunte hac congregatione, non nunc, ne confusio fiat.

Dico iterum: Exeant omnes, cum omni sollicitudine!

Congregationem generalem 133 moderabitur em.mus ac rev.mus D.
card. Tacobus Lercaro, arch. Bononiensis.

Patres venerabiles, mihi gratissimum est omina, gratulationes dicere
et felicia cuncta apprecari em.mo ac rev.mo D. card. Hamleto Ioanni
Cicognani, a secretis Status, qui crastina complebit sexagesimum annum
sui sacerdotii. [Plausus]. Em.mus vir crastina Missam celebrabit iubi-
larem.

Durante hac congregatione, distribuetur vobis Patribus kalendarium
suffragationum schematis decreti de apostolatu laicorum, ut heri prae-
nuntiavi, et suffragatio circa hoc schema incipiet postquam suffragationes
factae sint de schemate quod nunc tractamus, scil. de divina revelatione.

Lego vobis exitum suffragationis ultimae heri factae, nempe super
integro cap. 1II:

Praesentes votantes . . . . . . . . . 2.10¢%
Dixerunt placet . . . . . . . . . . L1777
non placet . . . . . . . . . 6
placet iuxta modum . . . . . . 324
Vota nulla . . . . . . . . . . . . 2

Ergo cap. III congregationi placuit.

Et lego nomina eorum qui nomine 70 virorum verbum adhuc facere
desiderant super schemate de libertate religiosa. Hi quidem sunt exc.mi
DD. Carolus Woijtyla, arch. Cracoviensis in Polonia; Michaél Doumith,
ep. Sarbensis in Libano; Iucundus Grotti, ep. tit. Thunigabensis (Tu-
nigaba) in Brasilia; Alfredus Ancel, ep. aux. Lugdunensis (Lyon) in
Gallia,

Postea fit transitus, vel melius, prosequetur disceptatio de Ecclesia
in mundo buius temporis, et Patres, qui petierunt verbum facere sunt:
em.mi ac rev.mi DD. cardd. Ernestus Ruffini, arch, Panormitanus in
Italia (Palermo); Toseph Siri, arch. Tanuensis in Italia (Genova); Fran-
ciscus Konig, arch. Vindobonensis in Austria (Wien); Iulius Dopfner,
arch. Monacensis in Germania; exc.mi ac rev.mi DD.: Ioseph Amici,
arch. Modenensis in Italia; Antonius Jordan, arch. Edmontonensis in
Canada; loannes Carolus Aramburu, arch. Tucumanensis (Tucumdn) in
Argentina; Angelus lToseph Jelmini, ep, adm. ap. Luganensis in Helvetia
(Lugano); loseph McVinney, ep. Providentiensis in Statibus Foederatis
Americae Septemtrionalis; Marcellus Lefebvre, ep. sup. gen. Congre-
gationis S. Spiritus; Toseph 1)’Avack, arch. tit. Leontopolitanus in Pam-
phylia; Paulus Rusch, ep. Oenipontanus (Innsbruck) in Austria; Ioseph
Fernandes, arch. coad. Delhiensis (Delhi) in India.

Et propono vobis, Patres, suffragationem I huius congregationis,
circa schema de divina revelatione. Videatis pag. 28 [cf. vol. IV, pars I,
pag. 362-363, nn. 14-16].

Cum sit hoc integrum caput, suffragium proponitur triplici formula,
nempe per placet, non placet, placet iuxta modum.

Moderator: Antequam disceptatio incipiat, em.mus D. card. Deca-
nus precem de ritu incipiet,

Em.mus P. D. Eucentus card. TISSERANT: Adsumus, Domine
Sancte Spiritus ... (prosequitur una cum omnibus Patribus).

PATRUM ORATIONES
(De libertate religiosa)

1

Exc.mus P. D. CAROLUS WOJTYLA
Archiepiscopus Cracoviensis

Venerabiles Fratres,

Loquor iterum nomine episcoporum Poloniae ...' Animadversiones
meae respiciunt * essentialiter matorem claritatem totius documenti, cuius
momentum certo certius magnum est.

1. ..} Sub aspectu doctrinali. In titulo documenti vocamus ipsum
declarationem, res tamen ipsa, quae tangitur in illo, ad doctrinam mo-
ralem Ecclesiae pertinet. In declaratione conciliari non sufficeret tantum
repetere illa, quae in civili legislatione plurium nationum et etiam in
declarationibus internationalibus iam de libertate religiosa dicta sunt.
Oportet illa supponere, quod in textu schematis utique invenitur. In
documento conciliari declaramus habitudinem Ecclesiae ad istam liber-
tatem, quae in Ecclesiae doctrina fundamentum suum habet. Ecclesiae
autem doctrina est revelata et simul rationi sanae consona in illis, quae
rationi ipsi perspicua sunt. In hoc sensu mundus hodiernus et omnes
bonae voluntatis homines declarationem Concilii de libertate religiosa
exspectant.

En, doctrina illa, quae in cap. II et I1I invenitur, eadem est doctrina
Ecclesiae; in cap. III modo scripturistico i. e. positivo, in cap. autem II
modo magis speculativo praesentata. Melius tamen videretur, rationem
et revelationem in istis capitibus non tam separare, prout in titulis vi-
detur. Verum enim est in revelatis, immo in ipso facto Revelationis
veram et profundam includi doctrinam libertatis religiosae, cutus etiam
doctrinae homines eo magis conscii fiunt, quo humanae personae digni-
tatem theoretice et practice magis agnoscunt. Proinde quaedam mutatio
titulorum mihi videretur * opportuna, i. e. ut cap. II intituletur « Doc-
trina de libertate religiosa in dignitate humanae personae fundata », et
cap. I1T « Doctrina de libertate religiosa ex Scriptura et Traditione illu-
strata » ...

2. Declaratio de libertate religiosa seu de iure personae et commu-
nitatum ad libertatem in re religiosa, respicit utique potestates civiles,

sed primario et directe respicit ipsam personam humanam. Eius signifi-
catio ethico-socialis significationem ethico-personalem praesupponit. Se-
cundum hanc significationem constituit etiam fundamentum dialogi inter
credentes et inter credentes et ° non credentes. Cum tamen illud ius pet-
sonae ad libertatem in re religiosa a Concilio declaratur, declarari debet
etiam responsabilitas in hac re, i. e. in isto iure utendo. Responsabilitas
illa autem maxima est, quia res ipsa i. e. religio - relatio ad Deum —
maximi est momenti. Et hoc quidem primo, respectu personae cuius-
libet: maximi est momenti pro persona humana qua tali, quomodo ipsa
suo iure nativo ad libertatem in re religiosa usa fuerit, quomodo ad
Deum sese habuerit. Secundo autem momentum istud responsabilitatis
personalis in ordinem socialem transit. Quilibet homo debet vi nostrae
conciliaris declarationis etiam ipse declarare posse non tantum suam
libertatem sed etiam suam personalem responsabilitatem in re religiosa.
Non tantum dicere « in hac re liber sum », sed etiam « responsabilis
sum ». Haec est doctrina in viva traditione Ecclesiae confessorum et
martyrum fundata. Responsabilitas est quasi culmen et necessarium
complementum libertatis. Ipsa debet sublineari, ut declaratio nostra vi-
deatur intime personalistica in sensu christiano, non tamen liberalismo
vel indifferentismo obnoxia.

Civiles potestates libertatem religiosam tam personalem quam com-
munitariam strictissime et delicatissime observare debent etiam propter
responsabilitatem, quae in hac re cuilibet personae humanae incumbit,
i. e. pro ipsius religionis humana etiam profunditate.

Notare adhuc vellem, quod sublineando responsabilitatem libertati
correlativam, hoc modo etiam — saltern mediate — significationem et
vim obiectivam religionis exprimamus. Ius quidem subiectivum est,
i. e. ius subiecti scil. personae, immo est ius ad libertatem; sed cum liber-
tati adnexa sit tam magna responsabilitas, et iuri tam gravis obligatio
interna, tunc — etsi in perspectiva subiecti, quae nostro schemati ali-
qualiter connaturalis videtur — optime tamen apparet valor obiectivus
religionis, qui wltimatim ex veritate emanat.

3. Consequenter alia * vellem adhuc dicere de limitibus libertatis reli-
giosae determinandis. Ad hanc rem iterum invocandum videtur prin-
cipium legis moralis observandae, quod quidem in pag. 9, nn. 15 ss. in-
nuitur tamquam prima norma moderans usum ® libertatis religiosae in
socletate humana, sed non videtur constituere fundamentum ipsius
« declarationis » in pag. 5 et 6; immo limites usus libertatis religiosae
determinantur « secundum normas iuridicas, quas necessitates ordinis
publici postulant » ..." ergo secundum legem positivam tantum (pag. 9)."
Ad hanc difficilem quaestionem clarificandam oportet dicere, quod ius

ad libertatem religiosam tamquam naturale (i. e. in lege naturae ergo
divina fundatum) non recipit limites nisi ex parte eiusdem legis moralis.
Lex humana positiva limites hic imponere nequit, nisi secundum legem
moralem. A. v.: tamquam abusus libertatis religiosae potest considerari
tantum actus moraliter malus, i. e. contra legem moralem. Proinde pro-
pono, ut in textu « declarationis », pag. 6, lin. 7 in fine, ubi legitur
« ... ut in re religiosa neque aliquis cogatur ad agendum contra suam
conscientiam, neque impediatur, quominus iuxta suam conscientiam pri-
vatim et publice agat intra debitos limites », loco verborum « intra de-
bitos limites » ponatur: « nisi tamen actus ex alio capite iam a lege mo-
rali vel imperati vel prohibiti sunt » ...”

Secundum idem principium legis moralis observandae revidenda
sunt praesertim illa quae pag. 9, linn. 27 ss. de norma iuridica eiusque
vi limitandi usum libertatis religiosae, quae adhuc multis in locis non
videntur opportuna, immo possunt abusibus contra veram libertatem
religiosam occasionem praebere. Dixi. Gratias.

In textu scripto tradito: ' iterum, quia iam exc.mus arch. Posnaniensis hoc

nomine locutus est. Schema declarationis de libertate religiosa in suo textu prae-
senti magis nobis placet quam in praecedentl propter multas correctiones quae
opportuniorem iflum reddiderunt. 2 in quibus aliae adhuc correctiones
postulabuntur, respiciunt tamen. } Primo autem. * videtur. 5 Pro-
ponerem etiam talem mutationem textus introductorii, ut pag. 1 linn. 8-14 sic
sonaret; « quapropter Ecclesia, de concredito sibi thesauro doctrinae divinitus
revelatae nova simul et vetera proferens, discernere intendit quantum haec reli-
giosae libertatis postulatio veritati et iustitiae conformis sit ». ¢ deest.
7 deest. # aliqua. ° usus. © (pag. 9, linn. 32 ss.). 1 deest.
12 (sicut imperata est v. g. restitutio obligatoria, et prohibita prostitutio vel occisio
sub specie actionis religiosae).

2

Exc.mus P. D. MICHAEL DOUMITH
Episcopus Sarbensis Maronitarum

Venerabiles Patres,

Loquor nomine septuaginta Patrum ex Medio Oriente, ex Africa
et Asia, pro quibus quaestio est gravissima.

Conceptus « Status confessionalis » quem ultima alinea pag. 5 inten-
dit iustificare, modo generali et sine ulla distinctione, est prorsus aequi-
vocus: eadem verba intelligi possunt de « Statu confessionali » apud
christianos et de « Statu confessionali » apud non christianos.

Porro apud christianos, Status confessionalis non excludit, de se
et saltem nunc, libertatem religiosam (licet non eamdem libertatem agno-
scat pro diffusione cuiuscumque opinionis), nec necessario implicat di-
scriminationem inter cives et « diminutionem capitis » propter rationem
religiosam.

Est autem alia conceptio Status confessionalis, generatim diffusa
apud non christianos, secundum quam non est plena libertas religiosa
nisi credentibus et secundum quam lex religiosa est fons ipsius iuris
civilis, ita ut soli fideles sint cives pleni huris, qui autem fideles non sunt
patiuntur discriminationem et, in rigore iuris, diminutionem capitis.
Cuius discriminationis effectus, civiles et iuridicos, Status exsequi tenetur.

In hoc latet aequivocatio, quod Status confessionalis apud christia-
nos non implicat nisi aliguem favorem honoris et commodi, dum apud
alios veram discriminationem implicat quoad essentialia tura. Timendum
ergo est, ne loquendo indiscriminatim de Statu confessionali ad iustifi-
candum Statum ... christianum (cui revera nemo adversatur), videamur
approbare, praeter intentionem, inacceptabiles formas discriminationis.
Ad tollendam aequivocationem, distinguendum esset inter alium et
alium Statum confessionalem, quae distinctio fieri non potest quia erit
non christianis iniuriosa et practice impossibilis.

Propter hanc ergo aequivocationem latentem et manentem et ne
difficiliorem reddamus sortem minoritatum et missionum christianarum,
melius est de hac re litigiosa tacere et ultimam alineam par. 5 tollere.

Concreta illustratio harum assertionum scripto remissa est’ secre-
tariatui. Dixi.

In textu scripto tradito: ' (confessionalem).  remittetur (¢f. pag. 137).

Moderator: Exc.mus D. secretarius generalis novam suffragationem
proponit.

Secretarius generalis: Videatis, Patres venerabiles, pag. 32, cap. V,
n. 17 [cf. vol. IV, pars I, pag. 366, nn. 17-18]. Patres venerabiles,
placetne textus modo lectus?

3

B Exc.mus P. D. IUCUNDUS GROTTI
Episcopus tit. Thunigabensis, prael. null. Acrensis et Puruensis

Venerabiles Patres,

Ex aequivocatione, in die 30 consecrationis meae, vocatus sum allo-
qui vobis, nam benigne hodie secretariatus accepit petitionem a me
factam- et a compluribus subsignatam die 16 currentis mensis; et cum
ea quae dicere volebam,' iam dicta sint, verba mea in scriptis maneant.

Tamen, occasione habita, vellem tantummodo® exprimere deside-
rivm, scil., ut suffragatio hesterna circa dubium propositum ne ultra
limites suos extollatur et ea quae exc.mus De Smedt libentissime pro-
misit reapse fiant ad gloriam Dei et populi sui sancti et ad decus nostri
Concilii. Gratias.

In textu scripto tradito: ' vellem. 2 deest.
Emendationes additae:

Titulus non placet. Dicatur: a) de libertate profitendi religionem, vel &) de
iure personae ... uti prostat in subtitulo. Ratfe primi est quia libertas est proprietas
entis rationalis, ergo religioni non competit sed homini. Ratio alteri est quia subti-
tulus clarior est quatmn ipse titulus.

Ad n. 1: « Dignitatis humanae personae homines hac nostra aetate magis in
dies conscii fiunt ». Auvferatur! Rafio: est affirmatio contestationi obnoxia, nam
numquam uti hodie, conculcantur iura hominum et numquam media tam letalia
ad eamdem dignitatem laedendam inventa sunt ut in nostra hac aetate. Ergo de
hac conscientia dubitare licet!

Adde guod Christus dixit et fecit humanam naturam ad culmen ducens; et
post culmen, evidenter, nihil!

Pag. 5, lin. 2: « postulat haec dignitas etc. ... ». Sit haec enuntiatio introitus
declarationis et dicatur: « Postulat humana dignitas, ut in agendo homo, proprio
suo consilio etc. ... ». Ratio mutationis: hic invenitur quod non habebatur in primo
assertu: veritas!

Pag. 5, lin. 3: «proprio suo consilio et libertate ». Dicatur simpliciter:
« proprio suo consilio ». Ratio: enuntiationes sunt aequipollentes et verbi « liber-
tas » necessarium abusum invenimus in schemate; ergo, in quantum possibile,
vitemus repetitiones!

Pag. 5, lin. 5: «coercitione commotus »; dicatur: « motus » vel « ductus »
at non « commotus ». Ratio: « commotio » est potius de motione interna; dum
cetera verba tum ad internam tum ad externam motionem se referunt.

Pag. 5, lin. 5: «sed officii conscientia ». Dicatur: « officio conscientiae » vel
simpliciter « conscientia ». Ratfo: claritas! Nam hoc in loco « officium » significare
videtur « dignitatem » vel aliquid simile; sed haec vox fere semper aliquid aliud

significare potest uti videre fas est in Cicerone De Officiis et in permultis docu-
mentis latinitatis.

Pag. 5, lin. 7: « ea maxime respicit, quae ad religionem spectant ». Cur iste
« maxime »? ... Ratio non videtur; insuper libertas est una quae ad pluta, pari
modo, se extendit; dicatur ergo: « quae libertatis postulatio ... et ea respicit quae
ad libertatem religiosam spectant ».

Pag. 5, lin. 8: « ad has animorum appetitiones »; quae? ... nihil hucusque de
appetitionibus Jocuti sumus; ergo dicere non valemus « has appetitiones »!

Pag. 5, lin. 9: « Ecclesia ». Haec Ecclesia sunt Patres Conciliares qui in
Ecclesia sunt sed non sunt Ecclesia: dicatur ergo verius: « Patres » et omnes sciunt
de Conciliaribus Patribus agi in praesenti!

Pag. 3, lin. 10: « quantum sint veritati et iustitizae conformes » ergo hie quae-
ritur an Deus, auctor et reparator humanae naturae, cum veritate et equitate egit? ...
Non videtur blasphemia? .. Auferatur ergo et dicatur simpliciter de voluntate
Patrum explicandi hanc humanae condicionis essentialem proprietatem!

Et in lin. 13 avferatur vox « iustas » quia de iustitia inquirendum esset ad
sensum assertionis superius allatae!

Pag. 5, lin. 12: « denuo animadvertens » quomodo possumus dicere denuo,
si nihil antea de doctrina divinitus tradita dictum est? ... Insuper, si post argumen-
tationem per 10 lin. distractam, tandem ad doctrinam revelatam revertitur, hoc
significat quod antea hanc ipsam docttinam de qua sumus unici depositari fideles (?)
non animadvertebatur; quod absurdum mihi videtur.

Pag. 5, lin. 12: « vetera et nova »; sermo, meo humili judicio, deberet esse
de veritate non de novitate! Insuper adde quod doctrina revelata nequit aequiparari
doctrinae humaniter inventae. Quod si agitur de revelatione tantum, nescio quo-
modo nova possumus audite, cum revelatio multis abhinc saeculis clausa sit! ...

Pag. 5, lin. 14: « confirmandas »; haec confirmatic non est finis praecipuus
doctrinae Ecclesiae! Dicatur aliquid non tantum de conformitate doctrinae Ecclesiae
et Sociologiae, sed de necessitate hominis omnia inquirendi quae sibi videntur neces-
saria tum ad salutem tum ad felicitatem et de possibilitate haec omnia inveniendi,
in maximo gradu, in Ecclesia Christi.

Moderator: Loquatur nunc exc.mus D. Alfredus Ancel. Post eum,
prosequendo disceptationem de Ecclesia in mundo huius temporis, velit
loqui em.mus D. card. Ernestus Ruflini, arch. Panormitanus in Italia.

4
Exc.mus P. D. ALFREDUS ANCEL

Episcopus tit. Myrinensis, aux. Lugdunensis

Venerabiles Patres et Fratres carissimi,

Aliquid brevissime, post votationem hestetnam, vellem afferre. No-
mine autem plus quam centum episcoporum Galliae et quorumdam alio-
rum loquor.

Pluries enim postulatum est ut fundamentum ontologicum libertatis
religiosae afferretur. Aliquibus enim videtur insufficiens argumentum ex
sola dignitate personae humanae proveniens.'

Insuper nondum ostensum est quis nexus exsistat inter obligationem
quaerendi veritatem et ipsam libertatem religiosam. Sane pluries dictum
est obligationem inesse homini quaerendi veritatem; pariter dictum est
nullam esse obiectionem ex parte libertatis religiosae contra hanc obli-
gationem; sed nunquam, ni fallor, positive manifestatus est nexus inter
utramque.

Unde vellem paucis verbis afferre hoc fundamentum ontologicum et,
eo ipso, ostendere nexum necessarium qui exsistit inter obligationem
quaerendi veritatem obiectivam et ipsam libertatem religiosam.

Ecce autem® propositio mea: fundamentum ontologicum libertatis
religiosae, qualis in nostro textu proponitur, est ipsa obligatio quaerendi
veritatem,

Etenim omnis homo, quia homo est, i. e. ratione et voluntate libera
praeditus, tenetur quaerere veritatem obiectivam, cique adhaerere et
totam vitam suam secundum exigentias veritatis ordinare.,

In hoc principio consentire nobiscum possunt omnes qui veritatem
et fustitiam toto corde quaerunt, etiamsi credentes non sint.

Ex alia parte, quia non in aliqua dispositione subiectiva, sed in ipsa
natura hominis fundatur hoc principium, valore gaudet stricte universali.

Saepissime tandem et sub diversis formis, hoc principium a Scriptura
explicite affirmatur.

Attamen ut homo huic obligationi satisfacere possit, eo modo quo
Deus vult, i. e. modo consentaneo suae naturae, necessarium est ut non
solum libertate psychologica fruatur, sed etiam ut immunitate ab omni
‘coercitione gaudeat. Ideoque non solum non datur oppositio inter liber-
tatem religiosam et ipsam obligationem quaerendi veritatem, sed liber-
tas religiosa in hac ipsa obligatione fundatur et obligatio quaerendi ve-
ritatem postulat libertatem religiosam.

Notate tandem, venerabiles Patres, plerosque homines sive christia-
nos sive non christianos unice cognituros esse de nostro textu uae in
n. 2 enuntiantur. Hic numerus enim nucleum declarationis constituit.

Vellem ergo ut in isto numero ponatur hoc fundamentum ontolo-
gicum atque clare affirmetur connexio quae exsistit inter libertatem reli-
giosam et obligationem quaerendi veritatem.

Ex hoc autem® firmabitur opinio eorum qui libertatem religiosam
libenter admittebant, et maior securitas afleretur iis qui, in hoc tempore
crescentis indifferentismi et subiectivismi, aliquem timorem, et non sine
tatione, patiebantur.



18 ACTA CONC. VATICANI I1 — PERIODUS IV

Modum autem quo haec in n. 2 inseri poterunt, exc.mo secretario
tradidi. Dixi.

In textu scripto tradito: ' desumptum. 2 En igitur. 3 deest.
* his autem quae dixi.

[ Subscripsit] Auctoritate mihi facta ab episcopis 31 conferentiae Indonesiae
declaro nos plene consentire iis quae ab exc.no D. Ancel in aula dicta sunt die
22 sept. 1965: ]. Darmajuwana, arch. Semarang.

Alige animadversiones additae:

Textus schematis omnino mihi placet quoad principia et quoad rationem expo-
sitionis. Unum tantum vellem proponere scilicet quod introducatur in numero se-
cundo, scilicet in ipsa declaratione, ratio profunda in gqua fundatur ipsa libertas
religiosa.

Motiva huius emendationis sunt haec:

1. Probabile est solam declarationem cognosci sive a christianis sive a non
christianis. Unde continere debet omnia quae sunt necessaria ut recte intelligatur
mens Concilii.

2. Modus quo exponitur in tertia paragrapho huius numeri quarti exclusio
errorum qui ex nostra declaratione venire dicuntur, wémis negativus est. Neque in
hoc numeto nullibi ostenditut quomodo haec libertas religiosa connectitur cum
obligatione quaerendi veritatem eique adhaerendi atque in es obligatione fundatur.

3. Diebus nostris certe existit periculum et quidem gravissitnum indifferentismi,
subiectivismi et relativismi. Ne forte quidam, falso, nostrum textum in hunc sensum
avertant, necessarium est ut, eb initio clare affirmetur ipsam libertatem religiosam
his erroribus vere opponi.

4. Maxime optandum esset ut umanimitas babeatur in materia tanti moment.
Haec autem necessitas haberi non poterit, nisi, iam ab initio, damnentur falsae
interpretationes quae forsan nostro textui dabuntur.

Propterea, aliquam mutationem proponam in redactione huius numeri.

Imprimis vellem ut ex dignitate personae humanae clare affirmetur necessitas
quae omnibus hominibus imponitur guaerendi veritatem eique adbaerendi. In hoc
nobiscum consentire oportet non solum christianos sed etiam omnes qui veritatem
et iustitiam toto corde quaerunt.

Deinde ostenderetur guomodo ex hoc officio fundamentali resultat libertas
religiosa. Quia enim homo veritatem quaerere debet eique adhaerere, libertate
debet pollere ut tali officio obediens possit esse.

Unde servatis duabus primis paragraphis, tertia paragraphus non iam negative,
et quasi concessive proponeretur sed positive et categorice.

Textum emendatum secretariatui tradam.

Nova redactio n. 2 addita:

1. In fine numeri primi, sic finem habebit paragraphus: « ...quae ad iustas
hominum appetitiones #lusérandas et confirmandas inserviunt ». Ratio: vox ilu-
strandas inseritur quia Concilium non solum confirmat ifustas appetitiones hominum
sed illustrat eas dando eis proprium ontologicum fundamentum.

2. Prima phrasis n. 2 integra remaneat. Deinde ita pergit textus: « ... verbo

Dei tevelato cognoscitur. Dignitate enitn sua omnes homines tenentur, guia homi-
nes sunt, ratione scil. et libera voluntate praediti, quaerere veritatem eique adhae-
rere atque totam vitam suam secundum exigentias veritatis ordinare. Ut autem
huic obligationi homines satisfacere queant modo suae propriae naturae consen-
taneo, non solum libertate psychologica frui debent sed etiam immunitate a coac-
tione externa. Quae immunitas libertas religiosa vocatur. Haec autem in eo con-
sistit gquod homines... ».

Tunc pergit textus qualis iacet usque ad finem huius paragraphi. Nova phrasis
additur: « ...intra debitos limites. Quae quidem immunitas perseverat etiam in
eis qui culpa sua obligationi quaerendi veritatem eique adhaerendi non satisfaciunt,
dummodo tamen aliis detrimentum non afferant, Non enim in dispositione sub-
iectiva fundatur libertas religiosa sed in ipsa natura humana ».

Secunda paragraphus manet immutata. Aliqua tandem in tertia paragrapho
mutantur ut reliquis paragraphis congruenter societur. Ita scribi posset: « Turpiter
ergo etraret qui, ex libertate religiosa, independentiam hominis a veritate obiec-
tiva, sive in re doctrinali sive in re morali deducere vellet, cum libertas religiosa
in ipso officio quaerendi veritatem obiectivam eique adhaerendi fundetur. Nullo
ergo modo ius habet homo falsum ac verum aegue aestimandi, aut sese dispen-
sandi officio formandi sibi veram de rebus religiosis sententiam, aut arbitrio sta-
tuendi utrum et in qua religione et quanam ratione Deo servire velit. Fadem
prorsus ratione quae de libertate religiosa affirmamus, intactam relinquunt doctrinam
catholicam de unica vera religione et de unica Christi Ecclesia ».

Emendationes additae:

1. Ad ». 5. In ultima paragrapho huius numeri (pag. 10, linn. 13-20) agitur
de speciali agnitione alicuius communitatis religiosae. Relate ad hunc numerum,
duo vellem dicere:

1) Mihi videtur retinenda propositio card. Alfrink qui postulavit ut haec
paragraphus scribatur modo concessivo. Ita Concilium nec approbaret nec con-
demnaret hoc factum, sed unice, dato facto, regulas praeberet sequendas.

2) Mihi etiam videtur addenda mentio explicita, in hoc loco, de aequalitate
omnium civium, non tantum sub aspectu religioso sed etiam sub aspectu furidico,
oeconomico et sociali. De facto, in aliquibus Statibus musulmanis, ii qui non sunt
musulmani non habent aequale ius ad laborem.

Ad hoc faciendum, sufficeret ut adderentur aliqua verba in fine paragraphi ...
« agnoscatur et observetur, non tantum guoad actus qui ad religionem pettinent,
sed etiam quoad omnia iura civilia, in re familiari, oeconomica, sociali et politica ».

2. Ad u. 6. Optime dicitur in n, 6 abstinendum esse «in fide religiosa dis-
seminanda et in usibus inducendis » ... « ab omni actionis genere, quod coerdi-
tionem vel suasionem inhonestam aut minus rectam sapere videatur, praesertim
quando de rudioribus vel de egenis agitur » (pag. 12, linn. 7-13). At non sofficit
principium proclamare; etenim in hoc casu, quia agitur de actione quae violat ius
aliorum ad veram libertatem, potestas civilis posset, atque etiam in aliquibus
casibus deberet intervenire. Haec mentio muneris quod incumbit potestati civili
posset quidem trecoli in n. 4, b), quando agitur de norma iuridica; melius autem
posset brevissime notari in fine paragraphi citatae. Posset e. g. dici: « Si qua com-
munitas religiosa hanc regulam non servaret, posset ab ipsa potestate civili legitime
cohiberi, Debet enim status libertatem religiosam protegere ».

3. Ad nn. 7-8. Sacra Scriptura, sicut clare dicitur in Relatione, nunquam di-
recte de nostro problemate disseruit. Attamen plures iam citantur textus qui totam
argumentationem valde illustrant. Ad ea guae iam dicuntur, duo vellem addere:

1) Clare affirmetur ex Scriptura officium, quod omni homini incumbit, ex
voluntate Dei, quaerendi veritatem, eique adhaerendi et totam vitam suam se-
cundum exigentias veritatis ordinandi. Hoe enim officium, ut alibi diximus, fun-
damentum est libertatis religiosae tum psychologicae tum externae.

2) Addantur textibus iam citatis in numero octavo saltem textus sequen-
tes ipsius Chtisti et S. Pauli. Quae enim sctipta sunt in parabola de zizania in
medio tritici seminatae, clare manifestant mentem Christi etiam relate ad eos
qui mala fide agunt (M¢ 13, 24.30; 36-42). Clare namgue opponitur in parabola
suggestio servorum qui volunt statim colligere zizania, sententiae domini dicen-
tis: « Sinite utraque crescere usque ad messem »... Aliunde ex S. Paulo discimus
quomodo conversari debeamus erga fratres gui bona fide in errore inveniuntur.
In epistola ad Romanos, Paulus loquitur de iis qui abstinendum esse putant a
quibusdam alimentis quasi communia essent (15, 1-23); deinde in epistola prima
ad Cotinthios de iis agit qui ab idolothytis se abstinent {8, 1-153). In utroque casu
docet nos S. Paulus quantum revereri debeamus fratres nostros etiamsi in errore
sint. In tali modo agendi saltem affirmatur obligatio quae imponitur homini ut
secundum conscientiam suam agat.

Posset brevissime his textibus alludi. Sic allusio ad parabolam zizaniae posset
fieri sub fine primae paragraphi, e. g.: « Etiam quoad malos patienter agit, relin-
quendo eis tempus paenitendi quamdiu vivunt » (cf. Mg 13, 24-30, 36-42). Al
lusio ad textus S. Pauli pariter fieri posset sub fine secundae paragraphi, e. g.:
« Simul autem multum vetebantur consclentiam debilium etiamsi in errore versa-
bantur, sic ostendentes nobis quomodo unusquisque teneatur conscientiae suae
oboedire » (cf. Rom. 15, 1-23; 1 Cor. 8, 1-15).

Moderator: Exc.mus D. secretarius generalis ulteriorem suffragatio-
nem annuntiat.

Secretarius generalis: Pag. 33 [cf. vol. IV, pars I, pag. 367, n. 19].
Placet an non placet?

Moderator: Circa, ergo, schema XIII de Ecclesia in mundo buius

temporis, in genere sumptum, faveat loqui em.mus D. card. Ernestus
Ruffini.

PATRUM ORATIONES

(De Ecclesia in mundo huius temporis)

5
Em.mus P. D. ERNESTUS carp. RUFFINI

Archiepiscopus Panormitanus

Venerabiles Patres,

Schema quod disceptationi nostrae subicitur, multae sane operae ac
laboris, diuturnarum cogitationum et mirae patientiae est fructus, idem-
que mundo nostrae aetati copiosa praebet auxilia; quapropter compe-
tenti commissioni gratias ex imo corde ago.

Attamen plura, meo quidem humili iudicio, emendanda vel in me-
lius immutanda sunt ut schema omnibus numeris absolutum evadat.

1. Sermo fusior est quam oporteat; ita enim copiosus est ut aegre
quis totum textum legere valeat, eo vel magis quod haud pauca hic
illic repetuntur.

2. Ut heri aliquot em.mi Patres iam animadverterunt, oratio latina,
quam ciceronianam nemo exspectaret, tam inepta est, ut latina, gene-
ratim, dici nequeat et constitutionem conciliarem vere dedeceat.

3. Haud paucae sententiae adeo obscurae atque confusae sunt ut
etiam ego ipse, sicut em.mus Bea de se hesterna die fassus est, cum
pluries eas legissem vix sensum perceperim.

4. Non desunt affirmationes parum accuratae, ne dicam eas falsas.

De iis separatim dicam, si mihi occasio dabitur quando de singulis
capitibus disceptabitur.

Nunc liceat mihi quae in schemate scripta sunt in universum con-
siderare.

Permulta dicuntur de hominum condicionibus et problematibus (sit
venia verbo!) in hoc mundo; sed vix attingitur acervus scelerum et cul-
parum quibus magna pars societatis vitiatur, maxime in nationibus quae
de perpolita humanitate gloriantur. Etenim quis ignorat plurimos ex
omni ordine sociali aviditate pecuniae incensos esse et nullo satiari lucro?
Item neminem fugit morum turpitudinem, contra ipsam legem natura-
lem, latius in dies diffundi, auctis continuo corruptelae instrumentis.

Profecto paupertias, fames, iniustae discrepantiae, controversiae, con-

flictationes graviter animos percutiunt, excruciant, sollicitant, sed nulla
calamitas tam laedit hominem ac personae dignitatem quam vitium
cuiuscumque generis.

Deinde permoleste fero silentio dolorem praeteriri, qui, post pecca-
tum Adae, vitam humanam a nativitate ad sepulcrum fideliter comitatur.

Quot etiam hodie sunt aegroti, quot omni solatio destituti et curis
vacui! Cur Ecclesia in Concilio Oecumenico, se mundo exhibens, vir-
tutem et salutarem efficacitatem doloris non praedicat? Dolor, praecipue
ex Christi Crucifixi exemplo, vitae terrestris exiguitatem manifestat,
a mundi fallacibus illecebris abstrahit, animum ad caelestia facile attollit,
atque caritatem excitat erga miseros omnes.

Etenim dolor humanus gratiae Dei sodalis et adiutor optimus recte
appellatur.

Porro, in textu, Ecclesia, quasi flexis genibus, veniam petit quia in
sinu suo non defuerint qui « plurium animos — ut legitur in pag. 22 —
eo perduxerunt, ut fidem et scientiam inter se opponerent »; eamque
asseritur « omni saeculo apparuisse quibusdam rugis maculatam » ...|

Valde mihi displicet ita praesentari mundo Matrem Ecclesiam, pro
qua, ut docet apostolus Paulus ..., Christus seipsum tradidit, « ut illam
sanctificaret mundans lavacro aquae in verbo vitae, ut exhiberet ipse
sibi gloriosam Ecclesiam non habentem maculam aut rugam aut aliquid
huiusmodi, sed ut sit sancta et immaculata ».

Si qui pauci Ecclesiae filii, doctrinae Ecclesiae non obtemperantes,
matri fuerunt dedecori, quam multi ipsam operibus innumeris, usque
ad sanguinis effusionem, amplissimis honoribus perenniter decorarunt!

Sufficiant pauca breviter meminisse,

In ea mediae aetatis parte quae obscurissima dici solet, cum litteras
ingenuasque artes novi barbarorum incursus submergere minitarentur,
hae ab omnibus derelictae apud catholicae religionis templa atque mo-
nasteria in unum scil., quod daretur, perfugium atque asylum tuto se
receperunt.

Fere ommnes antiquae studiorum Universitates clarissimae Romanos
Pontifices aut conditores, aut saltem habuerunt fautores atque duces;
et deinceps Sedes Apostolica Romana, pro sibi insita natura, eiusmodi
sapientiae veluti coenacula docendi instituta condere atque fovere num-
quam destitit.

Heroici Missionarii, fratres nostri admirabiles, nonne in regionibus
non satis excultis semper contendunt ut prope sacella, scholae etiam
aperiantur ad rudes populos litteris et agrorum colendorum arte im-
buendas?

Ecclesia a servitute captivos liberavit, aegrotos puerosque derelictos



CONGREGATIO GENERALIS CXXXIII 23

et orphanos, materno amore, semper curavit, omni ope annisa est ut
pauperes reficerentur et recrearentur, ubique terrarum praeconium ...
veri gaudii promulgavit.

Non erit profecto abs re, in memoriam cunctarum gentium paucis
revocare quae Ecclesia egerit et adhuc efficiat in bonum totius societatis,
non solum ut homines aeternam vitam adipiscantur, sed etiam ut hisce
in terris omni prosperitate — quantum possibile est — fruantur.

Demum annoto trerum tractationem et partitionem aptiores redden-
das esse. Nonne melius esset omnes humanas condiciones nostrae aetatis
ordinatim describere et ad singulas doctrinam Ecclesiae clare proponere
ut necessitatibus quae ex eisdem condicionibus profluunt christianum
remedium praebeatur, et lumina fidei nostrae afferantur quibus quae-
stiones, omnes homines hodiernos acriter cruciantes, solvi possint?

In textu aliquot principia doctrinae catholicae, dispersim quidem,
laudantur; sed ea aut non declarantur, aut cum humanis condicionibus,
quae describuntur, non satis cohaerent.

Societas primis Ecclesiae temporibus certo melior non erat societate
nostra, quamvis aliae essent vitae condiciones; at apostoli methodum,
nunc quoque tenendam, nos docuerunt.

Hodiernae condiciones omnino necesse est ut prae oculis habeantur
et perpendantur; sed Evangelium Christi perspicue et concinne expo-
natur, cum vim propriam, eamque divinam, ipsum exserat, quae ad om-
nem difficultatem solvendam, hodie quoque, certo valet.

Ita elucebit ratio qua ordo naturalis et supernaturalis pro omnibus
hominibus vitam in terra degentibus necessario, ex Dei voluntate, inter
se coniunguntur. Dixi.

In textu scripto tradito: ' pag. 43. 2 Epb. 5, 25-27. 3 pacis et.

Moderator: Exc.mus D. secretarius generalis XV suffragationem de
schemate de divina revelatione velit proponere,

Secretarins generalis: Pag. 33 [cf. vol. IV, pars I, pag. 367, n. 20].
Placet an non placet?

6

Em.mus P. D. IOSEPH carp. SIRI
Archiepiscopus Tanuensis

Venerabiles Patres,

Quod Concilium agat de Fcclesia in mundo huius temporis, opti-
mum est. Tamen circa hoc schemate in genere aliqua habeo ' observanda.

1. De carentia huius schematis.” Limites, intra quos schema exhibet
mundum huius temporis in his quae Ecclesiam intersunt, sunt omnino
angusti. Ftenim de quibusdam quaestionibus tantum fit sermo. Omit-
tuntur e contra quae magis directe pertinent ad specificam, spiritualem
et supernaturalem missionem Fcclesiae in hoc mundo. Iure desideratur
equidem ut mentio habeatur de quaestionibus huius mundi, sed potiori
iure desideratur ut ea exponantur quae magis dicunt ordinem ad mis-
sionem Ecclesiae.

Sermo fit de persona, de quaestione demographica, de oeconomia,
de rebus internationalibus et de ceteris.” Nihil dicitur de peccato, de
indifferentia erga peccatum, de indifferentismo et relativismo in materia
religiosa, de laicismo, de educatione sociali quae more tam collectivistico
fit ut inde damnum patiatur dignitas et libertas humanae personae, de
omnimoda praevalentia technologica supra res omnes spirituales etc.

Hoc schema habet ex hac parte carentiam gravem. Atqui Ecclesia
non potest considerare solummodo quaedam ad humanum ordinem per-
tinentja et ea negligere quae sunt sibi propria. Quae sunt spiritualia
et quae directius pertinent ad salutem animarum, sunt Ecclesiae magis
propria.

Timeo ne populus fidelis fortiter miretur si zaceamus * de his, quae
magis directe respiciunt in mundo huius temporis specificam missionem
Ecclesiae. Suspicor ne suspicio subrepat — hoc agendo — nos non velle
tantum ut Ecclesia quid conferat ad solvendum in supernaturali servitio
aliquod malum sed potius ut ea se aptet limitibus realitatis mere ter-
restris.

Hic non sumus in sede solummodo humanistica, sed sumus in sede
supernaturalis Fidei.

2. Ipsis denique quaestionibus praesertim terrestribus, quae in hoc
schemate ponuntur, respondendum esset per clariorem et genuinam doc-
trinam Evangelii. Quaestionibus etenim huius mundi Ecclesia conferre
debet id quod habet, nempe sacram doctrinam, supernam certitudinem,

media sacramentalia, thesaurum virtutum, impetrationem, supernatura-
lem gratiam. Et de his parvus est sermo in hoc schemate,

3. Adhaereo praeterea his quae heri dixerunt em.mi cardd. Land4zuri
et Bea, et hodie em.imus Ruffini® Dixi,

1

In textu scripto tradito: ' sunt. 2 deest. 3 deest. * tacemus.

5 deest.

Animadversiones scripio traditae:

Lo schema della Costituzione Pastorale de Ecclesia in mundo buius temporis
lascia profondamente perplessi ed intimoriti non per un solo motivo.

4) I limiti nei quali si manifesta 1a « Chiesa nel nostro tempo » appaiono angu-
sti, perché lo schema tratta solo di alcuni aspetti o problemi moderni. Non tratta
aflatto di aspetti ben pill gravi, che interessano direttamente la missione sopranna-
turale ed eterna della Chiesa, quali il problema del peccato e di tutta 'organizza-
zione immorale, il problema dell'indifferentismo e del relativismo in materia reli-
giosa, il problema del laicismo imperante anche tra catiolici, il problema della
situazione spirituale ed educativa della gioventi, il problema della formazione di
massa, il problema della crescente ariditd e tristezza nella vita delle anime, il
problema terribile della prevalenza tecnica nella Societa ecc.

Io temo veramente che il popolo cristiano si scandalizzi leggendo un Atto Con-
ciliare, il quale taccia su aspetti, i quali direttamente interessano la missione sopran-
naturale della Chiesa. Temo altresi che Popinione pubblica — qualche volta non
spernenda — accusi questo schema di essere di ispirazione maritanista. Non intendo
qui riferirmi ad un egregic Uomo, ma, a suoi sedicenti discepoli, che vanno sotto
il nome di maritanisti.

Che la Chiesa non si preoccupi in modo solenne del « peccato » gravissimo del
secolo e della sua empieta ed incredulitd, potrebbe far pensare a molti che si intende
sostituire la preoccupazione fondamentale a noi lasciata dal Divin Salvatore,

b) Lo schema, nella preoccupazione che manifesta della questione demografica,
lascia chiaramente la soluzione del « bonum prolis » alla coscienza dei coniugi. Cid
appare del tutto pericoloso, perché la coscienza dei coniugi pud essere preda di
allettamenti o dottrine alieni dalla vera morale cattolica. Dove tratta la questione,
lo schema non pare presenti con chiarezza la dottrina « certamente fin qui insegnata
dalla Chiesa » a proposito del Matrimonio e delle sue finalita.

Poiché Paspetto particolare al quale & legato questo punto dello schema e ciog
I'uso di taluni rimedi medicamentosi & tuttavia sub iudice, non appate possibile trat-
tare 'argomento in modo completo. Si tratta infatti di documento che impegne-
rebbe un Concilio Ecumenico.

¢) 1l testo dello schema appare avere altre ombre, anche minori, circa la com-
plessita e forse immaturitd dei problemi che coinvolge. Ma si tratterd di rilievi
particolari, non di impostazione generale.

5
Enmmus P. D. FRANCISCUS carp. KONIG

Archiepiscopus Vindobonensis

Venerabiles Patres,

Ex discussione de schemate iz gemere' hucusque peracta constat
iudicia non omnino consonantia de eius valore proferti. Voces laudis
et criticae miscentur. Quod mirum non est cum Sacra Synodus cum hoc
documento elaborando novas vias in historia Conciliorum ingrediatur,
dialogi scil. cum mundo et quidem huius temporis. Sincere agnoscen-
dum est commissiones et subcommissiones praeparatorias huius sche-
matis ingentem laborem perfecisse, et ideo omni laude dignas esse’ Ad
perficiendum laborem et finem propositum haec pauca asserere liceat, ...
quidem addere liceat: 1. de scopo; 2. de methodo schematis.’

Ad I) De scopo schematis. Non sunt repetenda ea, quae iam in con-
stitutione dogmatica de Ecclesia dicta sunt, scil. de natura et munere
Ecclesiae in ordine salutis supranaturalis, de eius missione ad totum
genus humanum. In schemate nostro, Ecclesia imprimis de ea loqui
vult, quae Ecclesiae vi suae missionis propriae conferre possit ad sol-
venda problemata mundi huius temporis. Non ut se ingerat in negotia
aliena sed ad verificandum ordinem in tota familia hominum et gentium,
qui dignitati personae et filiorum Dei correspondeat. Sic fructus Evan-
gelii etiamm cum mundo non credente aliquo modo vult communicare.
Ex hoc scopo schematis apparet prima difficultas, imprimis in cap. IV
partis I, quod, ut mihi saltem videtur, melius poneretur post analysim
in « expositione introductiva ».

Ad II) De methodo schematis. Duae animadversiones®. Prima ani-
madversio °. Ex studio alloquendi mundum hodierni temporis schema
in periculo est ne tantum aliquid transitorium sit et pro brevissimo tem-
pore tantum valeat. Hoc periculum imprimis apparet in analysi « De
hominis conditione in mundo hodierno » (in nn. 4-9), quae analysis
ceteroquin optima continet. Sed textus nimis mutationibus temporis
actualis inhacret. Non satis apparet, quid in mutationibus descriptis
tamquam factor constans permaneat. Nonne ita schema adeo momento
transeunti dedicatum ipsum mox in turbine mutationum abripietur?

Principia ergo fundamentaliora in hac prima parte ponenda mihi
videntur, quibus ostenditur: ) Ecclesiae semper munus incumbere signa
temporis dignoscendi et in dies novum conatum necessarium esse ad
hoc praestandum. &) Qua via ad recte intellegendum mundum actualem

perveniamus. ¢} Quales sunt quaestiones ultimae quae tamen semper
novis formis et necessitatibus se manifestant et quas omnes generationes
historiae solvere debent.

Schema ad hoc praestandum iam multa continet. Si bene compo-
nuntur textus brevior et densior evadet.

Secunda animadversio’. Clarius appareat quis, quo iure, ad quem
fit sermo in schemate.

) Non satis patet subiectum loquens in schemate (quod iam heri
dictum est)®: tria subiecta inveniuntur. Ex una parte Populus Dei (qui
interdum generi humano opponitur sed Populus Dei est tantum pars
generis humani. Deinde Populus Dei interdum apparet ut aliqua res
sociologica et non exhibetur in sensu theologico proprio). Ex altera
parte subiectum loquens apparet ut Sacra Synodus vel verbum « nos »
indefinitum et litterarium.

&) Specialis difficultas argumentandi, qua schema laborat, est di-
versitas hominum quos alloquitur. Ex eo 44) periculum alicuius redue-
tionis veritatis propter desiderium alloquendi etiam homines non cre-
dentes. Schema ergo procedat ex pleno conceptu biblico — concepiu
biblico® — « mundi », « hominis », « historiae », ita ut talis conceptus
totam expositionem pervadat: peccatumn, veritas crucis, necessitas poe-
nitentiae, spes resurrectionis cum Christo suum locum habere debent.”
Tta realitas hominis verius attingitur et periculum evitatur ne promit-
tamus paradisum in terra, et solutionem omnium problematum, u¢ ita
dicam," quod nonnisi in statu finali attingi potest. 55) Sancta Synodus
in schemate aperte designat ubi ex suis fontibus loquitur. Ex altera
parte concedai se in multis neque ex fide neque ex ratione responsum
promptum et plenum habere, se tamen solutionem pro viribus quae-
rere velle.

Concludo. Schema per se iam via recta incedit novumque typum
doctrinae conciliaris approbamus. Sed schema finem suum melius attin-
get si scopus clarius adhuc percipitur, si modus proponendi doctrinam
purgatur et si textus contrahitur ad graviora et fundamentaliora prin-
cipia. Dixi.

I textu scripto tradito: ' XIIL ? deest. 3 Ex parte nostra ad hune
finem assequendum. * deest. 5 deest. 51, 72, ¥ deest,
® deest. 1 habeant. 11 deest.

Moderator: Velit nunc exc.mus D. secretarius generalis proponere
XVI suffragationem circa schema de divina revelatione.

Secretarius generalis: Fit suffragatio de integro cap. V, scil.: de Novo
Testamento, Patres venerabiles, placet vobis hoc caput, non placet an
placet iuxta modum? Respondeatis. Suffragationes prosequentur usque
ad horam 12.

8
Em.mus P. D. TULIUS carn. DOPFNER

Archiepiscopus Monacensis et Frisingensis

Venerabiles Patres,

Nomine 91 Patrum conciliarium linguae germanicae et Nationum
Scandiae, quorum nomina referuntur in adnexo, liceat mihi circa nostrum
schema sequentia notare:

I - Omnes hi Patres libenter agnoscunt, et cum gratitudine,' quod
schema in comparatione cum textu anno elapso disceptato essentialiter
emendatum est. Praeter ea, quae iam ab aliis landata sunt, haec com-
memorare velim: :

1. Ipsa problemata huius schematis multo clarius proponuntur.

2. Pars doctrinalis in multis amplior et profundior facta est.

3. Schema procedit a quaestionibus concretis hominum huius
temporis. Praeterea conatur, etsi non semper cum omni successu,’ inve-
nire aliquem modum dicendi, qui ab iisdem vere intelligatur eosque
ad dialogum invitet. Quae methodus omnino apptobanda est, immo
adhuc perficienda’

4. Placet etiam, quod elementa Adnexorum in ipsum textum
conciliatem assumpta sunt, et iz’ parte II novum caput de vita politica
additum est.

Quae omnia spem praebent totum schema intra hanc sessionem et
hunc annum ad eam maturitatem adduci posse ut, post duplicem emen-
dationem ulteriorem, i. e. introductis correctionibus in actuali discepta-
tione propositis et additis modis in votatione proferendis, cum bono
successu a Concilio absolvi possit.

II - Verumtamen etiam Patribus supradictis® schema praesens in
nonnullis et quidem haud parvi momenti rebus adhuc deficere videtur,
Quare intenso labore indigebit, usque dum eam formam induat, quae a
Concilio et a mundo desideratur et exspectatur.

Inter petfectiones schemati adhuc addendas recensemus imprimis
haec:

1. Relate ad doctrinam in schemate contentam liceat animadver-

tere. In anthropologia, quae in parte I proponitur, continentur quidem
elementa plura quae ad christianam doctrinam de homine spectant; ta-
men synthesis horum elementorum et pondus, quod singulis attribuitur,
nondum satisfaciunt. Ita e. g. non clare distingununtur, quaenam ad ordi-
nem naturalem, quaenam ad supernaturalem pertineant. Verum quidem
est, ordinem redemptionis assumere seu comprehendere in se ordinem
creationis; tamen utriusque distinctio semper debet accurate salvari.
Quare in schemate ea quae ad priorem pertinent, ab iis quae ad alterum
spectant, clarius distinguenda sunt.

Pariter profundae consequentiae actus® peccaminosi non sufficienter
describuntur, uti iam ab aliis Patribus vituperatum est.” Si textus legitur,
saepius oritur impressio ac si alicui textui primigenio posterius huius-
modi phrases additae essent,’ quae illum corrigerent atque supplerent,
sed nondum sunt intime et organice coniunctae.

2. Inter problemata in schemate nondum satis dilucide exarata
recensenda est etiam haec quaestio: Quid praecise potest fides praestare
ad illuminandum et roborandum mundum? Quaedam sane hac de re pro-
feruntur, sed non ea claritate, quae ab hoc textu exspectatur ...". Caven-
dum est, ne in principiis, quae damus, exspectationes excitemus, qui-
bus de facto satisfacere nunguam " possumus. Schema aliquando tales
exspectationes excitat; solutiones vero concretae, quae proponuntur, adeo
generales manent, ut facile habeatur disillusio. Tdalis optimismus falsus
devitari deberet.”

3. Scio textum, ut Patribus tempestive mitti posset, a commis-
sione elaboratum esse sub pressione temporis. Hoc certe multas imper-
fectiones styli, repetitiones, etc. explicat. Timeo autem,” ne ex eadem
ratione non sufficienter expetitum sit consilium vere peritorum etiam
laicorum in ultima redactione textus, praesertim partis II. Curet com-
missio ut in ulteriore correctione textus hic defectus evitetur.

4. Pro certo habeo textum in multis adhuc substantialiter perfici
posse et debere. Attamen non minus persuasum mihi est eum propter
novitatem materiae et ex pluribus aliis rationibus etiam in illa forma,
quae in Concilio pro mobis " attingibilis est, retenturum esse notabiles
imperfectiones. Hoc textus ipse simpliciter et sincere concedere debet;
et non erit Ecclesiae dedecori sed in honorem.” Documentum nostrum est
aliquod initium novi colloquii cum mundo, et hoc initium est sat diffi-
cile.® Si i, quos alloquimur, hunc dialogum nobiscum prosequuntur,
sperare licebit fore ut doctrinae et directivae ab Ecclesia promanantes
de die in diem clarius, abundius et efficacius proponantur atque expri-
mentur.

Elenchum plurium quorumdam locorum schematis, qui urgentius
retractatione indigere videntur ...", trado secretariatui generali in scrip-
tis adnexis.

In textu scripto tradito: ' deest. 2 deest, % deest. 4 quod
n. 1 antecedentis schematis, qui de fundamentalibus jutibus personae humanae
egit, in partem generalem novi textus remissus, necnon in efusdem.  nostrae
conferentiae. § status, 7 deest. % addita essent quaedam ele-
menta. ? deest. © Porro desideratur convincens responsum, gquid hac
in re polleat hierarchia Ecclesiae, quid valeant singuli fideles viventes atque agentes
ex conscientia sua fide formata in concretis situationibus vitae suae familiaris, so-
cialis et politicae, ' non. 2 deest. B vero. 1 deest.
B deest. % deest. ¥ guin tamen locos emendandos exhauriant, nomine
Patrum conciliarium linguae germanicae et Scandiae.

[Adbaeserunt etiam] Em.mi ac excmi PP. DD. Angerhausen, ep. aux. Es-
sendien.; Bengsch, arch.-ep. Berolinen.; Beran, arch. Pragen.; Bliestle, sup. gen.
M.S.F.; Bolte, ep. Fulden.; Borne, abb. praes. Congr. Beuronen. O.S.B.; Breza-
néczy, adm. ap. Agrien.; Buchholz, praef. ap. Shihtsicnen.; Buchkremer, ep. aux.
Aquisgranen.; Cobben, ep. Helsinkien.; Cserhiti, adm. ap. Quinque Ecclesien.;
Duschak, vic. ap. Calapanen.; Elchinger, ep. coad. Argentoraten.; Emanuel, ep.
Spiren.; Etspiiller, prael. null. Banguenden.; Frotz, ep. aux. Colonien.; Gnidinger,
ep. aux. Friburgen.; Grimm, ep. Zinceuven, et adm. ap. Sibolgaen.; Haene, ep.
Guelen.; Hasler, ep. S. Galli; Hengsbach, ep. Essendien.; Hiltl, ep. aux. Ratisbonen.;
Hintringer, praef. ap. Khiamuszen.; Hoeck, abb. praes. Congr. Bavaricae O.8.B.;
Hoehne, vic. ap. Rabaulen.; Hofmann, ep. coad. Passavien.; Janssen, ep. Hildes-
heien.; Jobst, vic. ap. Kimberlisien.; Kaiser, prael. null. Caravelien.; Kampe, ep. aux.
Limburgen.; Kelleter, ep. Bethlehemn.; Kemerer, ep. Posaden.; Kempf, ep. aux.
Herbipolen.; Konig, arch. Vindobonen.; Koberger, sup. gen. Congr. Lat. Austria
Klosterneuburg Vindobonen.; Kostner, ep. Guroen.; Konner, ep. tit. Modrenus;
Koppmann, vie. ap. Vindhoeken.; Kornyljak, ep. tit. Castromartian.; Hoffner, ep.
Monasterien.; Hiring, ep. Scioceuven.; Lenhardt, ep. aux. Bambergen.; Leiprecht,
ep. Rottenburgen.; Macheiner, ep. aux. Salisburgen.; Mangers, ep. tit. Afufenien.;
Musty, ep. tit. Botrianen.; Neuhiusler, ep. aux. Monacen. et Frisingen.; Nierhoff, ep.
Floresten.; Pachowiak, ep. aux. Hildesheien.; Pflaum, vic. ap. Nuflo de Chdvez;
Pietsch, ep. aux. Secovien.; Pohlschneider, ep. Aquisgranen.; Przyklenk, ep. Ja-
nuarien.; Reiterer, ep. Lydenburgen.; Reuss, ep. aux. Moguatin,; Rast, sup. gen.
8$.D.S.; Rintelen, ep, aux. Paderbornen.; Riha, abb. praes. Congt. Austtiae O.8B.;
Rohracher, arch. Salisburgen.; Rosenhammer, vic. ap. Chiquitosen.; von Rudloff,
ep. aux. Osnabrugen.; Rusch, adm. ap. Oenipontan.; Schaffran, ep. aux. Vratisla-
vien.; Schmidt, ep. aux. Treviren.; Schmitt, ep. Bulanaien.; Schrider, ep. aux.
Osnabrugen.; Schoiswohl, ep. Secovien.; Schneider, arch. Bambergen.; Schriffer,
ep. Eystetten.; Spiess, abb. null. Peramihoén.; Spiilbeck, ep. Missnen.; Stangl, ep.
Herbipolen.; Stein, ep. aux. Treviten.; Stimpfle, ep. Augustan. Vindel.; von Streng,
ep. Herbipolen.; Taylor, ep. Lomiae; Theissing, ep. aux. Berolinen.; Tenhumberg,
ep. aux. Monasterien.; Tschudy, abb. null. Einsiedlen.; Verschuren, ep. coad.
Helsinkien.; Vervoort, ep. tit. Baricen.; Volk, ep. Moguntin.; Vonderach, ep.

Curien.; Wehr, ep. Treviren.; Weigl, ep. Tkelaén.; Weinbacher, ep. aux. Vindo-
bonen.; Wember, vic. ap. Norvegiae Septemtr.; Westermann, ep. Sambalpuren.;
Zak, ep. S. Hippolyti; Zauner, ep. Lincien.; Zimmermann, ep. aux. Augustan.
Vindel.

Awnimadversiones additae:

1. Non habetur (non obstantibus eis quae 12, 11-19; 30, 6-14; 31, 39- 32, 33
dicuntur) sufficiens theologica gmoseologia circa cognitionem situationis concretae
mundi hodierni sive ab hominibus sive ab ipsa Ecclesia obtinendam et circa con-
clusiones vere practicas et concretas ex hac situatione promanantes. Quid fides ad
hanc cognitionem obtinendam wvaleat, yuid non praestare possit, quaenam sint
media et fontes talis cognitionis, non vere et saiis considerantur.

« Expositio introductiva de hominis condicione in mundo hodierno » (6, 21 -
10, 42) (ceteroquin in multis laudanda) refertur unice tamguam descriptio « ido-
neorum auctorum » (&, 23 f). Jamvero estne talis scientia mere profana? Unde
scitur eam aliquatenus saltem adaequate exhibere condicionem hotminis in mundo
hodierno? Dirigiturne etiam haec descriptio a fide? Potestne Ecclesia hanc situa-
tionem melius et profundius dignoscere quam scientia profana? Et insuper: Quo-
modo, qua ratione, quos inter limites Eeclesia ex hac sitnatione percepta conclu-
siones were conmcretas deducere aut percipere potest pro univoco modo agendi
hominum in tali situatione? Quae forte circa hanc cognitionem de mode concreto
agendi in hac situatione existit differentia inter cognitionem Ecclesiae « officialis »
(per magisterium exhibendam) et christianorum ipsorum, qui forte normas agendi
multo concretiores sibi efformare et possunt et debent quam Ecclesia qua talis?
Saepe normae agendi in schemate propositae ita proponuntur acsi immediate ap-
plicabiles essent ad modum agendi concretum determinandum. De facto autem
sunt saepissime adeo generales et vagae (« habe respectum personae humanae » etc.),
ut omnia problemata concreta huius temporis insoluta remaneant. Hoc forte ex
ipsa rei natura resultat. Sed deinde hoc explicite et sincere dici deberet.

Ex hoc defectu huius gnoseologise resultat hoc incommodum, quod schema
legentem fere obruit piissimis axiomatibus moralibus, quae, utpote in se verissima,
a nemine cordato theoretice negabuntur (etsi saepe laedantur in praxi) et tamen
nullam indicant viam circa practicam applicationem concretam. A. v. confunduntur
semper principia moralia ipsa et normae materiales (ut ita dicam) circa ipsam rea-
lem « tealizationem ». Hae normae materiales non immediate sunt principia mo-
ralia; distingui debent ab his. Sed quid potest Ecclesia in his normis, quid non?
Principiis moralibus ipsis inculcatis {quod ceteroquin sine dubio laudandum est)
problema normarum teaterialium concrete agendi nondum est solutum. Infcliciter
tamen schema gignit impressionem, acsi tale quid censeret et legenti vellet in-
sinuare,

Defectus talis gnoseologiae etiam in alio puncto facile detegitur. Multa po-
stulantur in campo vitae socialis (v. g. quoad aequalitatem feminarum, ius coope-
randi omnium in vita civili etc.). Ei merito quidem, sed multa ex his ex una
parte sunt talia, quae non semper et ubique tamquam immediate et necessario
ex ipsa lege naturali promanantia proponi possunt (quin hoc in schemate expli-
cite dicatur), quae ex altera parte neque stricta methodo deductiva ex ultimis
principiis legis naturalis deduci possunt solis spectatis condicionibus obiectivis
terum et vitae socialis, sed aliquo modo etiam elementum « historize decisionis

collectivae » continent, quae etiam suam vim obligationis citca singulos qua tales
habet. Tota haec evolutio historica applicationis et concretizationis supremorum
principiorum legis naturae non clare percipitur et explicatur, Hinc proponuntur
principia agendi, quae, licet sint de facto hodie legitima, non videntur fundari
in lege naturali aut in traditione Ecclesiae.

2. Theologia habitudinis, distinctionis et mutuae inclusionis inter ordinem
creationis el ordinem redemptionis (melius: elevationis supernaturalis et finalisa-
tionis totius ordinis creati in immediatam possessionem Dei ipsius) non sufficien-
ter exhibetur, licet sine dubio sit aut esse debeat fundamentum totius argumenti
huius schematis. Ea quae in parte 1, cap. 3 de hac r¢ dicuntur, obiective non sujf-
ficiunt, serius guam par est, proponuntur, nec problema attingunt, gquod per se
ex « Expositione introductiva » ponitur.

Hodie enim habetur « humana navitas », quae vere « dynamice » et active et
mundum a Deo datum et hominem ipsum profunde transformat. Quinam est
« sensus » huius (ante non habitae) « navitatis »? Iste sensus certe subordinatur
acternae destinationi hominis, at non immediate in ipsa vita « morali » qua tali
inveniri potest. Schema vero quoad hanc quaestionem immediate « moralizat »,
verum autem sensum intramundanum, humano modo profanum et ab finalitate
morali et religioso hominis distinctum non detegit. Mundus « vere mundanus »
(et « hominizatus ») (st ita loqui fas est) non vere percipitur et hinc aspirationes
legitimae et pericula gravissima (circa vivam habitudinem erga Deum) hominis
hodierni non vere ponderari videntur., Omnia fere apparent ut merae occasiones
(in se indifferentes) vitae « moralis », uti semper agi debuit. Hinc verus origo
atheismi hodierni {numquam hucusque habiti) non vere percipitur.

Notetur hic insuper explicationem conceptus « mundi » (5, 21-29) non sufficere.

3. Deest vera et profunda theologia peccati. Saepe quidem conqueritur schema
de immoralitate hominum. Sed haec potius sonant tamquam lamentationes satis
infructuosae tales, quales ex sola empiria cotidiana ab omnibus proferri solent.
Non habetur vera theologia peccati. Non apparet profunditas peccati, quod ex
mundo eradicati nequit (quae ex theologia peccati originalis, profunde ac melius
ac in schola intellecti, illustrari potuissent). Non dicitur, quid ex cognitione huius
insuperabilitatis peccati (ante Christi secundum adventum) pro modo agendi con-
creto consequatur. Legitimus et necessarius « pessimismus », quem christiani
coram mundo, anxie hanc veritatem reprimentis, fateri debent, non exhibetur.
Ideologia « mundi melioris et optimi », qui obtineri potest, dummodo homines
id sufficienter velint, schema aliquatenus inficere videtur.

4. Deest theologia « situationis eschatologicae ». Non describitur situatio ho-
dierna sub hoc aspectu. Iamvero mutatio situationis per incarnationem, crucem
et resurrectionem Christi multo profundior et essentialior est quam ea, quae hodie
accidit et in schemate supponitur et describitur. Schema v. g. non videt juxta
theologiam historiae christianam exspectandum esse antagonismum inter mundum
in maligno positum et asseclas Christi semper acerbiorem progressu temporis
fieri et nullatenus mitigari. Quae inde resultent pro interpretatione christiana dif-
ficultatum crescentium mundi hodierni, a schemate tacetur. Tacetur, quid ex hac
situatione eschatologica resultet pro interpretatione hodiernae situationis, qualis
etiam ab incredulo percipitur. Tta etiam non habetur confrontatio et « dialogus »
inter eschatologismum profanum, intramundanum (v. g. marxisticum) et eschato-
logiam christianam, licet haec maxime pertinerent ad argumentum huius schema-

tis. In hac re ethica « individualistica », quam schema deplorat, ab ipso schemate
non videtur sufficienter evitari. Haec, uti patet, cohaerent cum defectu sub n. 2
supra notato.

5. Schema non satis adaequate exhibet illam anthropologiam chtristianam,
quae hic ut fundamentum totius schematis desideratur.

a) Vocatio (una totalis) supernaturalis nimis sero et nimis breviter exhi-
betur. Idea « imaginis Dei » (n. 11), utrum de natura an de destinatione super-
naturali intelligenda sit, incertum manet. Hinc non habetur « idea clavicularis » pro
tota conceptione hominis, licet in ordine concreto « autocommunicatio Dei ad
extra » supernaturalis et libera sit etiam fundamentum ordinis creati naturalis et
hinc initium constituere debeat totius anthropologiae, ita ut falsa aut insufficiens
fuxtapositio ordinis naturae et gratiae efficaciter vitetur. Nec ea quae de homine
dicuntur (nn. 11-20), perspicuo modo ordinata esse videntur.

£) Multa (de se verissima) dicuntur de « persona », dignitate personae,
eiusque debita evolutione etc, Tam vero haec aliquatenus satis abstracta et forma-
lia manere videntur. Hine vero multa obscura manent. V. g. tota moderna evolu-
tio juxta schema videtur legitimum finem unice in eo possidere, ut « meditationi
et contemplationi » veritatum transcendentalium inserviat (14, 12-23). Tamvero
haec conceptio « altiorum facultatum humanarum » videtur esse aristotelico-hel-
lenistica. Ita iure quaeritur, utrum haec habitudo hominis ad Deum mere contem-
plativa, cui omnia alia servire debent, sit unica et unice christiana conceptio.
Instantia, qua legitime urgetur necessitudo unius ad alterum, non explicat, cur
homo inserviat homini, nisi simul apparet, cur unusquisque in se habeat « sensum »
et qualem.

¢) In tali schemate pastorali Deus non debet ita induci (ut semper et
ubique fit), ut iam supponatur omnem hominem scire, quid sub hac voce legi-
time intelligatur. Cum iuxta docttinam Eeclesize Deum non ex ipso Deo, sed ex
nobis {creaturis, ultimatim spiritualibus) intellegamus, anthropologia christiana fa-
cile et posset et deberet ita exhiberi, ut homo hodiernus atheismo subobscuro in-
fectus intelligeret intimam suam existentialem expetientiam implicare ineluctabi-
liter illud mysterium absolutum, quod Deum vocamus quodque ei innotescit non-
nisi ex ista experientia libere admissa.

d) Ex isto defectu sufficientis anthropologiae explicatur etiam aliquis « mo-
ralismus », qui schema pervadit, quique facile « taedium » hominis moderni exci-
tare potest. Normae et exhortationes morales « idealisticae » etiam verissimae
abundanter prolatae facile nauseam movent. Praesertim si non clare percipi potest,
quomodo transformari et quasi « traduci » possint in normas practicas, quae ex
ipsarum earum materia assensum postulare possunt.

e} Deest etiam theologia crucis in anthropologia schematis. Ea quae 18, 13 -
19, 7 dicuntur, non sufficiunt, praesertim cum haec Christologia unice ad hominem
singularem applicatur. Quae vero est « significatio » crucis pro historia mundi et
generis humani qua talis?

Moderator: XV1I suffragationem circa schema de divina revelatione
proponit nunc exc.mus D. secretarius generalis.

Secretarius generalis: Pag. 37 [cf. vol. IV, pars I, pag. 371-372,
un. 21-22] Placeine an non placet, Patres?

9
Exc.mus P. D, IOSEPH AMICI

Archiepiscopus Mutinensis

Venerabiles Patres,

Nomine episcoporum Flaminiae et Aemilianae Regionum, haec de
constitutione pastorali de Ecclesia in mundo hbuius temporis dicere
propono.

Clare sane voluntatem nunc praevalere videmus quomodocumque
ad finem huius laboris perveniendi, nec non huius schematis ubique ter-
rarum ardentem exspectationem vigere percipimus; non ergo id sugge-
rere possumus quod nostra quidem sententia faciendum erat, totius
scil. textus profundam recognitionem et renovationem.

Generatim ergo nos quoque schema novum probantes, quaedam quae
nostrae approbationis sensum et fines explicent, dicere cogimur.

Nonnulla in ephemeridibus scripta sunt aut a quibusdam minus
caute dicta, tam vividam huius textus exspectationem excitarunt, ut de
eo iam sermo fiat quasi prae omnibus aliis maximi momenti futurus sit,
sub respectu tam theorico quam pratico, quippe qui: tandem Ecclesia
cum mundo colloquitur prout id facere oportet, fudicium certum ferens
de necessitudine inter Revelationem christianam atque huius temporis
mentem, problemata, vires; practice textus, pro sua « pastorali » na-
tura, quid nunc faciendum sit suggetit, ut nuntius christianus a mundo
denuo audiatur et excipiatur.

Atqui — hoc demum dicere liceat — hutusmodi constitutionis textus
spem hanc atque exspectationem non parum cetrto decipiet. Hoc enim
nobis videtur tantum initium aliquod esse collocutionis cum mundo,
insufhiciens tamen atque opere non parvo complendum et emendandum.

Nec forma nec substantia textus plene satisfaciunt, quia nec in prima
nec in altera parte, schema id dicit quod Revelationis — et Evangelii
praesertim — maxime proprium et profundum est, sed id tantum affir-
mat quod in simplicibus propositionibus sensus communis omnes certum
et obvium habent.

Novimus sane quomodo huc perventum sit: quibus scil. rationibus
impulsa, commissio certum stylum elegerit et fines ac modum procedendi
sibi proposuerit. Neque contra finem contendimus, candide et ambitiose
a multis Patribus affirmatum, sermonem aptum esse ut omnes nunc vi-
ventes homines verba nostra intelligere et accipere possint. Et nos pro

certo habemus in hac constitutione non dogmatice, ecclesiastice et aucto-
ritative procedendum esse, sed problematice potius et heuristice: sed
ad hoc minime necessarium est, prout nunc in textu videmus: primo et
principaliter ex argumentis a ratione sumptis procedere; fere ubique
problemata secundum rationes humanas inspicere et synthesim verita-
tum naturalium proponere, eoque modo ac sermone quibus ephemerides
communiter utuntur; veritates tandem revelatas aliquando revocare,
sed ad hunc solum finem, ut argumenta aliunde sumpta confirment.

Sed ad finem propositum assequendum — 1i. e. ut sermo noster om-
nibus comprehensibilis fieret — aliud oppositum iter patebat: initium
scil. sumere non ab aliqua veritate dogmatica, sed e problematibus con-
cretis, et statim responsum Revelationis, Evangelii praesertim, propo-
nere, idque quam maxime directe et affirmative. Responsum dico, non
hujus vel illius scholae theologicae, sed Evangelii: et Evangelii sine
glossa, in toto suo robore et in summa actualitate efus propositionum.

Post haec, sed secundo loco, ostendi poterat quomodo Evangelii re-
sponsum expetientia hominum et ratione confirmaretur,

Nunc autem quaeri potest an iter quod schema percurrit, ad optatum
finem — ad dialogum scil. instaurandum cum omnibus hominibus —
realiter perveniat. Nos quidem negative respondemus.

Prout enim nunc exstat, schema parum dicit hominibus qui non
ethicam quamdam (plus minusve hypotheticam) creationis scire cupiunt,
sed vitae atque exsistentiae conceptionem authentice christianam. Sed
nec eos alloquitur qui a quavis revelatione extraneos se volunt; cum
enim certo illis nihil sapiunt postulata theologica et praeiudicia dogma-
tica, parum profecto ipsi invenire illic possunt illius scientificae severi-
tatis cui veri cultores scientiae laicae assueti sunt. At, ut ad veram syn-
thesim veritatum naturalium perveniretur, qualem scientia et hodierna
problemata postulant, longe maturiori et clariori doctrina opus erat: de
multis autem nostri temporis quaestionibus doctrina nostra sane recen-
tior est quam ut debilitatem et fragilitatem suam hic illic non ostendat.
Quae cum ita sint, theoretica visio problematum in schemate proposita,
nec eos satisfacere potest qui sententias profundiores quaerunt quam
sensus communis exhibeat, nec eos qui — etsi christiani non sunt —
conceptionem tamen quaetunt vere supernaturalem et fortiter religiosam.

Plures certo homines, etsi non omnes, intra et extra christianitatis
fines, hunc textum gratius acciperent, si — pro nostrae doctrinae pro-
funditate — de hodierna cultura, de re oeconomica et politica, de ordine
internationali, de pace et bello, de familia, relate ad quodlibet problema

ex iis proficisceremur quae Evangelium certe et fortiter dicit, et simpli-
citer et cohaerenter nostro tempori exponentes.

Hoc modo, profecto, sermo noster altior evaderet et — etsi non
omnibus persuadere posset — saltem a pluribus reverenter exciperetur,
pro culturali sua humilitate, ac profundiore religiosa vi. Dixi.

Moderator: Excmus D. secretarius generalis XVIIT suffragationem
circa schema de revelatione proponit.

Secretarius generalis: Pag. 38 [cf. vol. IV, pars I, pag. 372-373,
nn. 23-24). Placet an non placet?

10

Exc.mus P. D. ANTONIUS JORDAN
Archiepiscopus Edmontonensis

Venerabiles Fratres,

Nomine conferentiae nationalis de vita sociali in Canada haec dicere
habeo.

In n. 54 schematis de Ecclestia in mundo hodierno exsistente, mentio
fit necessitatis dialogi qui in Ecclesia, sine intermissione et cum mutua
fiducia, fieri debet inter clerum et fideles laicos. Feliciter accidit ut in
nostra regione Canadiensi coetum quemdam habeamus, cuius beneficio
haec communicatio opinionum perpetua de rebus naturae socialis nostrae
aetatis inter episcopos, sacerdotes laicosque exsistat. Hoc instrumentum
communicationis, cui nomen inditum est « Social Life Conference » seu
Colloquium de Vita Sociali, originem ducit ab « les Semaines Sociales »
seu hebdomadis socialibus quae in Gallia et in regione Canadiensi lin-
guae gallicae inveniuntur. Hoc anno, in colloquio nationali ...! tracta-
bantur ...} multae quaestiones quae arcte implicatae sunt cum materia
huius schematis praesertim cum thema principale nostri colloquii esset
« The Christian in the Community » seu Christianus sicut hodie in com-
munitate constitueretur.

...} Primum, aliquid dicamus de rebus quae in nostro colloquio co-
gnitae sunt et quibus ipsum schema videtur quodammodo confirmari et
stabiliri. Postea, pauca dicemus de lacunis seu defectibus quos corrigi
debere putamus, si textus ipse emendandus esse videatur. Nobis certe
gratissimum est insigne hoc documentum habere quae quidem magna
ex parte adimplet ea quae in nostro colloquio desiderabamus et futura
esse sperabamus. Magno animo enim gaudemus cum textum videmus in

quo luce clarius constat Ecclesiam et populum Dei cum ceteris hominibus
intime coniungi atque in eorum gaudiis et optatis, in eorum curis et
doloribus quam maxime consociari. Nam bonam ipsam spem et rerum
fiduciam quam Summus Pontifex Ioannes in animis hominum excitavit,
in hoc documento videmus optime conservatam. Qua de causa hoc do-
cumentum maxime idoneum existimamus quod ad omnes homines diri-
gatur eis verbis quae ipsi intellegere et probare possint ...}

Infeliciter factum est ut non pauci christiani putarent Ecclesiam
elusque ministros responsa ad omnes huius saeculi difficultates in promptu
habere. Hic magnus error in schemate diluitur. E contrario videmus
Ecclesiam ibi describi tamquam humilem ministram, animo sincero quae-
rere conantem nec aliorum auxilium aspernentem ad fontem scientiae
divinae et humanae accedere solius veritatis petendae causa. Illud quo-
que valde probandum est quod in schemate mentio facta est Encyclicae
epistolae Pacem in terris in qua christianis praecipitur ut omni ope con-
tendant synthesim quamdam vitae suae saecularis et vitae suae reli-
giosae efficere.

Monentur etiam christiani ne sperent se officium suum implere posse
ut mundum meliorem construant nisi necessariis disciplinis et dotibus
instructi sint, neve existiment visionem suae fidei solam satis esse posse.
Ecclesia in schemate describitur tamquam plebs Dei in mundo exsistens
nec tantum velut potentia quaedam dogmatica quae in mentibus et ani-
mis hominum dominari cupiat. Immo vero Ecclesia, sicut ipse « Christus,
conspicitur quae humiliter ad ostium cordis hominum stat et pulsat,
quae libertatem humanam et dignitatem omnino reveretur etiam cum
homines errant ...

Haec nostri Canadienses vere respondere ad hodiernam consuetudi-
nem hominum sentiunt et ideo maxime probant. Tamen nonnulla nobis
videntur esse indicanda quae in schemate desiderari iudicamus.

1. Fere omittitur mentio illius nccessitudinis quae exsistere debet
inter communitatem christianam laborantem ludentemque et eamdem
communitatem Deum adorantem. Concilium nos admonuit quam ma-
gnum et efficax insttumentum esset sacra liturgia ut christiani docerentur
se esse homines sociales atque in communitate cum aliis vivere. Sacra
enim Liturgia, nisi signum inane habendum est, pertinere debet ad coti-
dianum laborem Christi fidelium ut in et pro communitate sua vivunt.

2. Schema nihil fere habet de otio et horis otiosis transigendis. In
civitatibus nostrae aetatis quae maxime industria et re technica florent,
propter miram efficacitatem machinarum multi homines nunc tempore
ad otiandum abundant. Hoc tempus quod otio impenditur utilitatem
aliquam afferre debet. Atque haec utilitas christianorum animis magno-

pere inculcanda est. Rationes quae antea erant intet laborem et redditus
domesticos fortasse mutandae sunt et alii modi redditus conquirendi
inveniri debent. Sed necesse est omnino ut demonstretur illud tempus
otiandi si ad utilitatem aliquam afferendam adhibeatur, maxime prodesse
ad hominum facultates spirituales et intellectuales perficiendas.

3. ..." Facilius demonstrari poterit quam sincero animo Ecclesia cum
omnibus hominibus ad tollendam universam omnium egestatem colla-
borare velit, si aliquid ponatur in schemate quo clare indicatur nos para-
tos esse labores missionariorum nostrorum accommodare ad illa mini-
steria quae ab aliis Ecclesiis aut ab aliis hominibus qui in nomine singu-
latum civitatum suis donis inopiam alienam sublevantium vel nomine
Nationum Unitarum agunt, laudabiliter funt ..." Dixi.

In textu scripto tradito: ' huius generis, quod hoc anno sub anspiciis em.mi
D. Pauli Aemilii card. Léger in urbe Monte Regio habitum est. ? per lon-
gum et latum. 3 Colloguii nostri experientia doctus, aliquid dicere volo de
textu ipsius schematis. * Deinde in schemate demonstratur progressus socia-
les et oeconomicos cum mysteriis Creationis et Redemptionis congruere atque haec
mysteria ad ipsum finem hominis terrestremn esse aptata. In schemate etiam disertis
verhis exponitur dolor ille singularis quo afficimur cum homines ditissimos ¢uasi
quodam abysso immani ab hominibus egestate confectis disiungi et separari aspi-
cimus. Et certe nostrae aetatis homines maxime gaudebunt, cum audierint hoc
schemate christianos vehementer admoneri ut fiant participes multorum illoram
hominum gui consociatis viribus pacem, qui libertatem promovere et fovere atque
egestatem e medio tollere conantur. 5 Dialogus ille perpetuus atgque fiduciae
mutuae plenus cum intra Ecclesiam, inter clericos et laicos, fum inter ipsam
Ecclesiam et omnes treliquos homines, videtur esse via quaedam praecipua ut indu-
canter homines ad confitmandam modo humano et rationali societatem hodiernam
einsque instituta atque ut omnes eo vires suas conferant. ® Etsi in schemate
ratio habetur hominum egenorum et inopum, tamen animadvertendum est nullam
mentionem factam esse eorum qui infirmi et debiles sunt et variis morbis afflictan-
tur. Sed Ecclesia cum sit « Ecclesia pauperum et miserorum », omnino consenta-
neum videtur aperte declarare quam magnas partes habeant in vita Fcclesine hi
omnes gui membra non productiva societatis hodiernae habentur et wvocantur.
Etenim non solum magnas partes tractant in opete redemptionis complendo, sed
etiam testimonium reddunt Ecclesiae infirmis ministranti. 4. In ea parte schema-
tis in qua agitur de principiis quae ad artiom studia et humanitatem pertinent,
utile erit, si dilucide commemorabitur quanta sit disnitas architectorum, machi-
natorum, conductorum operum qui imprimis statuunt qualia sint domicilia in
guibus habitandum sit nobis, et quibus condicionibus vel in urbe vel ruri vi-
vendum sit. Ad hanc rem pertinent verba Summi Pontificis nostri Pauli VI quae
nuper habuit ad coetum gallicum Hebdomadae Socialis in urbe Brest congrega-
tum, 5. 7 In summa. Maxime nobis placet hoc documentum, et si mutantur
vel adduntur ea quae supra demonstravimus, videmus in eo quasi promissum fac-
tum hominibus nostrae aetatis fore ut adimpleatur prophetia Christi Domini: Et
ego si exaltatus fuero a terra, omnia traham ad me ipsum,

Moderator: Excmus D. secretarius generalis XIX suffragationem
proponit circa schema de divina revelatione.

Secretarius gemeralis: Pag. 39 [cf. vol. IV, pars I, pag. 373-374,
nn. 25-26]. Placetne an non placet?

i1
Exc.nvus P. D. IOANNES CAROLUS ARAMBURU

Archiepiscopus Tucumanensis

Venerabiles Patres, dilectissimi Fratres,

Ad adaequatum studium aggrediendum problematum quae afficiunt
homini, melius erit prius, tamgquam fundamentum, statuere in schemate
et exponere conditionem naturalem hominis, philosophice admissam ab
omnibus hominibus.

Hoc fundamentum nondum expositum apparet in schemate, et sine
ulla difficultate enunciari potest stylo synthetico, ordinato et claro. Ex
hoc praenotato vocatio personae humanae et eiusdem exigentiae appa-
rebunt, solidius et manifestius, tamquam naturalia consectaria hominis.

Postea, exposito hoc fundamento, et in ipso innixum, hoc schema
potest aggredi studium problematum humanorum huius temporis.

S. Thomas, in Summa contra Gentiles, exponit tria principia quae
sunt homini fundamentalia, et quibus ipse exsistit, de facto, cum qui-
busdam determinatis conditionibus naturalibus. Quibus proinde corre-
spondere debent aliquae operationes quae conveniunt ut propriae illarum
conditionum naturalium hominis. Nam, ait 8. Thomas, operatio sequitur
esse uniuscuiusque naturae.

Hae tres conditiones naturales hominis, seu quae faciunt in ho-
mine aliquid fundamentaliter naturale, iuxta S. Thomam, sunt sequen-
tes: 1. homo est ens creatum; 2. homo est ens rationale; et 3. homo
est ens sociale.

Et hac ratione aliquid erit fundamentaliter bonum, vel conveniens
homini, si conformatur exigentiis huius triplicis conditionis; et e contra
erit malum vel inconveniens quod opponitur exsecutioni et incremento
exigentiarum illarum, quae ipsum hominem respiciunt quoad suum ori-
ginem, suum esse €t suum operare.

Et quaenam erunt illae exigentiae hominis?

Tamquam ens creatum referri debet suo Creatori, unde surgunt pe-
culiares relationes cum Deo suo fine, sicut ea quae hodie optime dixit
em.mus card. Siri.

Tamquam ens rationale habet capacitatem iudicandi aequam men-
suram dominii et usus rerum externarum, i. . corporis suiipsius et rerum
inferiorum pro suis necessitatibus. Talis aequus usus fieri debet iuzta
gradum subordinationis harum rerum inferiorum ut obtineatur bonum
animae et integrae personae humanae.

Tamquam ens sociale ordinare debet actiones suas ad conservandam
et recte augendam evolutionem societatis humanae, sine qua homo esset
incapax praebendi sibi ipsi, et exigentiis naturalibus, illa quae necessaria
sunt ad obtinendum suum finem; et, ut ait schema, « sine quibus indi-
viduus homo neque vivere, neque ad mentis et cordis perfectionem
pervenire potest ».

Et quamvis in decursu huius schematis illa quae dicuntur de vita
et de problematibus hominis, sane et logice exsurgunt ex his tribus con-
ditionibus naturalibus hominis, sive simul sive seorsim sumptis, tamen
hae conditiones non exponuntur in initio schematis ut appareant tam-
quam principium seu fundamentum philosophicum, seu ut ita dicam ad
modum enuntiationis thesis, ad considerationem problematum et appe-
titionum hominis hodierni.

Haec tria principia essent etiam roborata per revelationem, inter
alia, etiam per verba psalmi iam in schemate propositi quando expo-
nuntur ad respondendum ad quaestionem « Quid vero est homo? »,
scil. verba: « minuisti enm paulo minus ab angelis, gloria et honore
coronasti eum, et constituisti eum super opera manuum tuarum. Omnia
subiecisti, sub pedibus eius » ...!

« Minuisti », ergo ens creatum; « minus ab angelis », quia partim
etiam materia; « paulo minus », quia etiam spiritus, i. e. rationabile;
« constituisti eum super opera manuum tuarum, omnia subiecisti sub
pedibus eius », ergo ens sociale, quia dominium super omnia opera nequit
esse ex parte unius tantum personae, sed omnium, et subiectionem
rerum creatarum nequit homo seorsim sumptus, sed socialiter congre-
gatus obtinere.

His tribus principiis, naturalibus consentaneis conditioni hominis,
expositis in initio tamquam basis seu fundamentum schematis, iam logice
aggredi potest discussio huius schematis ad pertractanda diversa proble-
mata humana huius diei et omnium temporum: 1. in suis cum Deo rela-
tionibus; 2. in dominio et moderatione rerum externarum iuxta normas
rationis et fidei; et 3. in adlaboratione vitae humanae ut socialis cum
permagno sensu communitatis.

His positis, propono sequentia. Loco verborum primi paragraphi
pag. 13, n. 11, lin. 1, ubi dicit: « Secundum credentium et non creden-
tium fere concordem sententiam, tota socialis vitae ordinatio hominem

respicere debet », scribantur haec alia verba: « Secundum credentium
et non credentium fere concordem sententiam agnoscitur homo natura-
liter ut ens creatum, ut ens rationale, ut ens sociale, ex quibus tribus
conditionibus dignoscitur quod convenit, aut non, naturae ipsius homi-
nis. Quae conditiones corroborantur etiam in revelatione ... » (et hic
inseruntur verba psalmi iam in schemate posito, i. e. verba « minuisti
eum paulo minus ab angelis », etc.).

Postea, iuxta haec tria principia, reordinandi erunt, ordine logico,
diversi numeri huius schematis, i. e.

1. Qui referuntur ad hominem u¢ ens creatum, scil. a) n. 11 « De
homine ad imaginem Dei »; 4} n. 18 « De Deo ab hominibus agnoscen-
do »; ¢) n. 19 « De problemate atheismi », d) et n. 17 « De motte
devincenda ».

2. Quae referuntur ad hominem #¢ ens rationale, scil.: #) n. 13, 1. e.
« De dignitate animae et imprimis intellectus hominis »; deinde &) n. 14
« De dignitate conscientiae »; ¢) n. 15 « De praestantia libertatis »;
d) n. 12 « De dignitate corporis humani ».

3. Denique quae referuntur ad hominem ## ens sociale, 1. e. a) n. 16
« De sociali indole hominis »; ) tandem ultima synthesis in n. 20, i. e.
« De Christo homine perfecto ». Dixi.

In textu scripto fradito: ' (Ps. 8, 5-7).

12
Exc.mus P. D. RUSSEL TIOSEPH McVINNEY

Episcopus Providentiensis

Eminentissime Praeses, Fratres in Domino,

Intentio schematis valde laudabilis est. Sed idem schema quando
media ad curanda mala specifica praestare conatur, compromissum dubii
valoris cum ipsis inire videtur, qui causae sunt eorumdem malorum.

Hisce diebus periculosis in historia Ecclesiae summa industria et
diligentia opus est. Vocati sumus enim inire certamen maximi momenti,
in quo habere debemus ardorem animi flagrantem. « Labora sicut bonus
miles Christi Iesu ... Nam et qui certat in agone, non coronatur nisi
Jegitime certaverit » ...

Proh dolor! tepiditas, quae est opposita huic ardori, nostri temporis
propria est. Propter hunc torporem animae homo indifferens evadit

erga virtutes et negligens atque imprudens quoad occasiones peccati.

Christianus tepidus patiens est, dum nullum incommodum sustinere
debeat, mitis, dum nemo ei contradicat, paratus ad recte vivendum, dum
nihil ipsi molestum sit. Vellet ipse esse virtutibus coronatus,” dammodo
nihil se abnegare debeat; vellet quidemn rapere regnum caelorum, non
autem vim pati.

Nec nosmetipsos decipere debemus de morali statu mundi, quem
redimere cupimus. Quasi cotidie enim nuntiant acta diurna criminum
commissorum incrementum, accusationes ac damnationes reorum et
adhuc multa offensa turpia.

Adsunt plures rationes historicae, propter quas normae morum con-
stanter demittuntur. Nominanda est ante omnia diminutio auctoritatis
publicae tum religiosae tum civilis. Debemus mundo huic amorali incul-
care necessitatem agnoscendi auctoritatem rite constitutam.

Homines huius temporis cynici acceperunt haec et similia axiomata:
« Principia moralia sunt pro stultis et credulis tantum; omnes homines
non solum venales sunt, sed volunt esse pecunia corrupti (axiomata Ame-
ricana non facile exprimuntur in lingua latina: Everyone has his price
and is out to get his); si non vis esse venalis i. e. accipere dona, pecuniam
et largitiones, aliquis alius ea accipiet; in mundo omnia reguntur ad
nutum paucorum « oligarcharum novorum », ita ut singuli homines om-
nino inermes sint ». Porro: « Quisquis sibi soli provideat, neve negotiis
aliorum se ullo pacto immisceat » (Look out for number one and keep
your nose clean).

Impetus continui, calumniae incessantes, vexationes et persecutiones,
quibus Ecclesia per tot saecula iam submissa erat, omnia haec clare de-
monstrant futilitatem cum hoc mundo accommodationem quaerendi.
Concupiscentia oculorum, concupiscentia carnis et superbia vitae, i. e.
mundus, caro et diabolus, remanent inimici nostri principales, qui om-
nes coniurant ad destruendam firmam fidem populi nostri christianam
eosque alliciunt ad deos falsos sequendos ...*. Nostri est mundum redi-
mere, non vero ...

Moderator: Exc.me Domine, excusa me: fave redire ad thema, i. e.
ad examen schematis in genere!

Orator: Loquor de schemate in genere, em.me! Vigiles ergo esse
debemus, ne philosophia otii et indulgentiae etiam intra nos fautores
inveniat. Magnae et multae mutationes in Ecclesiam introducuntur in
nostris diebus et nos delectamur in illis. Ecclesia quodammodo muta-
bilis est, quia vivit et crescit. Mutatio et vita sunt res inseparabiles.
Fossilia mutari non possunt, et sunt fossilia, quia vitam suam renovare

non possunt. Memores tamen esse debemus, quod mutatio rerum potest
esse tum ad deteriora, tum ad meliora, et meo iudicio, mutationes non-
nullae recentiores manifestam reddunt invasionem saecularismi in no-
stram cogitationem et signa ostendunt mollitiem animi in actionibus
nostris.

Huiusmodi inclinatio ad lassitudinem et ad segnitiem maxime ap-
paret, quando agitur de auctoritate, Hisce diebus, ubicumque, nempe
in monographiis ac tractatibus, in libris ac libellis, in disputationibus
ac sermonibus vehementer extollitur non tantum libertas humana in
genere, sed etiam libertas in ipsa Ecclesia, quam multi dicunt Ecclesiam
apertam. Pro auctoritate valde raro tantum habetur sermo. Revera,
vox ipsa « auctoritas » hodie pro aliquibus opprobrium significat, ali-
quid nempe magis reprobandum, quam lapidem singularerz® Ecclesiae
Christi.

Nonnulli catholici hodierni, novatores quoque dicti (the new breed),
valde studiosi sunt peritorum et theologorum acatholicorum. Quod
potest esse res optima ac fructuosa, sed non temere suspicamur de ali-
quibus eorum, quod ipsi consilium, eruditionem ac interpretationem
veritatis divinae non in doctrina Thomae Aquinatis, doctorum Ecclesiae
et in declarationibus pontificalibus inquirunt, sed in scriptis acatholicis.

Etiam in ardore nostro pro innovationibus liturgicis, pro partibus
laicorum magis activis, etc., memores esse debemus, quod non datur
« kerygma » sine auctoritate, non datur « populus Dei » sine hierarchia
a Domino Nostro Iesu Christo instituta, et quod — ut recte dicit Pius
Papa XII — Redemptor Noster potestatem authentice interpretandi
depositum fidei non dedit « singulis fidelibus, nec quidem theologis, sed
tantum magisterio Ecclesiae ».

Magis adhuc desperandum® est, quod multi iuvenes nostri, proh
dolor! etiam sacerdotes iuniores carent notione vel aestimatione vir-
tutis oboedientiae. Maximum momentum huiusce virtutis in vita Do-
mini Nostri Tesu Christi quare non comprehendant, prorsus nescio. Agere
ex oboedientia, nonne erat tota vita Domini Nostri in terra? Christus
Dominus passiones gravesque dolores, quos subiturus erat, semper prae
oculis habebat eisque appropinquavit desiderio ardenti, sine mora et
haesitatione, oboedienter at libere, quia stimulus oboedientiae eius erat
caritas ..." In fine ...°

Moderator: De hoc, Pater exc.me, agetur cum schema de vita et
ministerio sacerdotum in disceptationem veniet.

In textu scripto tradito: ' (2 Tim. 2, 3-5). ? ornatus. 3 erroribus
suis inanibus creatos, ! ostentationibus eius decipi, nec blanditiis eius falli.

% angularem. ¢ deplorandum. 7 Sunt qui nobis persuadere conentur,
hominem oboedientem hominem inferiorem esse. Ipsum nobis describunt debilem
et nimis obsequiosum, qui semper anceps haeret, adulator et timidus est, ita ut
difficultatibus vitae obviam ire neque velit neque possit, nisi mode parasitico aliis
{ortioribus innisus. Nihil iamen a vetitate magis alienum esse potest. Homo debi-
lis se aliis submittit, quia debilis est, ex necessitate ac indigentia interna, quia
deest ei libertas psychologica vel firma voluntas resistendi, Homo revera oboediens
autem se aliis submittit libere et consulto. Ille oboediens est quia oboedire wult
et vim habet resistendi impulsis, qui eum ad rebellandum urgeant. Sic dicta
« crisis oboedientiae » in Ecclesia multum agitata statim evanescet, quando iuvenes
nostri plane comprehenderint notiones oboedientiae et libertatis non esse contra-
dictorias ac incompatibiles, et quando intellexerint veram libertatem in oboedientia
tantum inveniti posse, Homo petfectionem in societate et coram Deo attingere
ita tantutn potest, si semetipsum auctoritati legitimae libere submitrit. Quaestio
non est, utrum oboedire debeamus necne, sed magis, quomodo sit oboediendum:
magna cum treluctantia et murmuratione, animo quasi abiecto, vel uti S. Auvgu-
stinus dicit: « Oboedite non sicut servi in servitute legis, sed sicut filii, liberi in
libertate gratiae divinae », Dominus Noster Tesus Christus quidem nobis promisit
se cum Ecclesia sua fore usque ad consummationem sacculi, quod tamen non ex-
cusat nos ne totam operam demus — secundum mandatum Christi — regnum eius
in terra promovendi. Dictatores sectas Communistarum, Fascistarum vel Atheista-
ruin fautores timere non debemus. Ecclesia enim non comminuitur ab his inimicis,
ipsa tamen graviter percutitur, si vites istae spirituales, quae homines probos
atque fortes faciunt, corrugantur in corde fidelium, # propono ut in hoc sche-
mate maior emphasis detur problematibus de tepiditate seu mediocritate catho-
licorum et de necessitate oboedientiae erga auctoritatem legitimam.

Secretarius generalis: Propono ultimam suffragationem, quae est
super integro cap. VI: de Sacra Scriptura in vita Ecclesiae. Hoc caput
placetne vobis Patribus, non placet, an placet iuxta modum?

13

Exc.mus P, D. IOSEPH D’AVACK
Archiepiscopus tit. Leontopolitanus in Pamphylia

Venerabiles Patres,

Schema videtur sapere quemdam « naturalismum »; videtur longe
abesse a via quam apostolus Paulus verbo et opere signavit: « Mihi
absit gloriari nisi in Cruce Domini Nostri Iesu Christi ». « ... Iudaei
signa petunt, et Graeci sapientiam; nos autem praedicamus Christum
Crucifixum ...! Non enim iudicavi me scire aliquid inter vos nisi Iesum
Christum et hunc crucifixum » ...

Pluries quidem schema egregie loquitur de Christo; sed perpauce

et ratione valde debili et inefficaci loquitur de Christo crucifixo, de
cruce ab hominibus tollenda. Valde extenuat et fete in oblivionem
mittit mysterium Crucis, i. e. mystetium humanae salutis.

Utique necesse est allicere, non deterrere homines huius temporis;
sed nec decipere. Sicut, iuxta piam fabulam (« fabula » utique sed om-
nino imbuta spiritu christiano), Caecilia ad Valerianum, ita Ecclesia
omnibus hominibus debet saltem dicere: « Habeo secretum »: scil. Ca-
ritatemn supernaturalem per Gratiam supernaturalem, per Crucem « spem
unicam ».

Item timendum videtur ne schema inducat ad arbitrandum quod
tot sua optima consilia et praecepta servari possint praeter gratiam su-
pernaturalem, et praeter gratiam supernaturalem perveniri possit ad or-
dinem, ad pacem humani generis. At, contra, scimus homines nec perse-
verare diu posse in operibus iustitiae naturalis sine gratia. Nescimus
utique an et quantam Deus infundat gratiam in animas rectas licet non
visibiliter perveniant ad Ecclesiam; sed si non facile est vivere in gratia
non obstantibus auxiliis Ecclesiae, quid erit de his qui extra Ecclesiam
visibilem degentes iis auxiliis carent? An volumus dicere talia auxilia
superflua? Quid igitur de vetbis Christi: « Euntes ... baptizantes ... »? ..

Ne constitutio pastoralis evadat inanis et illusoria, videtur neces-
sarium quod saltem in sua conclusione, verbis suavibus sed firmissimis,
revocet « secretum » suum, essentiale, vitale, sibi soli commissum et a
quo exclusive pendet humana salus: caritatem, per gratiam, per crucem
Christi, ab hominibus tollendam.

In textu scripto tradifo: ' Iudaeis quidem scandalum, Gentibus autem stulti-
tiam. 2(Gal. 6,14; 1 Cor. 1,22 ad 2, 2). Mz 28, 19),

Exc.mus P. D. PAULUS RUSCH
Episcopus Oenipontanus

Patres venerabiles,

Etsi textus noster multo melior sit quam antea, tamen aliqui rema-
nent defectus, et quidem sub triplici respectu: 1. saepe praevalet con-
sideratio philosophica loco theologicae considerationis; 2. item saepe
praevalet respectus staticus, quamvis respectus dynamicus in hodierno
progressu maioris momenti sit; 3. res tractatae saepius modo abstracto
evolvuntur, etsi modus concretus melior esset.

Ad singula, i. e., ad 1 et 2. Consideratio philosophica et respectus
staticus: exemplo sit in expositione de bomine.' Dicitur quidem homi-
nem esse imaginem Dei, sed paulo post, haec imago tractatur mere
philosophice, declarando hominem habere intellectum, voluntatem, li-
bertatem, etc.

..2 Non dicitur ad mentem Sacrae Scripturae, hominem esse imagi-
nem Dei, quia et in quantum habet potestatem super res creatas.
Non dicitur ad mentem Patrum, praesertim S. Irenaei, hominem esse
augmentum ad Deum, quod dupliciter valet, in vita individuali et in
vita historica totius generis humani. Homo enim vixit initio ut homo
naturalis, postea factus est homo culturalis, nunc autem fit homo potens,
i. e. homo cum potentiis in res technicas praeditus. Haec evolutio hi-
storica est simul evolutio imaginis Dei, similitudo enim ad Deum auge-
tur. Unde quidem philosophice verum est, hominem esse animal ratio-
nale, sed theologice plus dici potest, scil.: homo est imago Dei quasi in
nuce, quae imago cursu historiae et gratia Christi tandem perfecte evol-
vitur.

Unde etiam sequitur, hominem habere in cursu historiae relative
diversas obligationes, quae obligationes statui evolutionis correspondent.
Hodie homo habet prae ceteris hanc obligationem urgentissimam, ut
potentia technica modo morali et ethico utatur. Qui usus rectus ab Ec-
clesia docendus est, a. v., Ecclesia debet hodie homines educare, qui
tali virtute instructi sunt. Sumus enim in discrimine temporis, tempus
modernum est finitum, tempus atomicum inittum swmpsit.’ In tali di-
scrimine temporis homo educandus est, qui virtutes necessarias habeat °
ad hoc tempus dirigendum. Nos enim, sicut dicit S. Augustinus, faci-
mus tempora.

Hisce consideratis navitas humana in universo mundo, de qua in
cap. III, melius evolvi posset. In ipso textu dicitur, haec problemata
« perobscura » remanere, et iterum, in fine capitis, « subobscura ». For-
tasse ex hac evolutione hominis, de qua superius locuti sumus, aliquam
claritatem acciperet, eo scil., quod haec navitas evolvit imaginem Dei
in homine et in tota humanitate, quod est magni momenti theologici.
Secus enim mundo fere nihil dare possumus, si problemata huius tem-
poris vel nobis fidelibus « perobscura » remanent, Ad quam claritatem
magis enucleandam etiam addendum esset, quid significet restauratio
hominum et totius universi in Christo.

Ad 3. Multa magis abstracte exponuntur loco considerationis con-
cretae ...". Exemplo sit caput de cultura et progressu. In hoc capite
sermo fit de difficultatibus huius muneris humani, sed in genere tantum.
Nihil dicitur e. g. de crisi iuridica in hodierno mundo, nihil de crisi cul-

turae, quae hodie passim anxietatem gignit. Eodem modo, tempus re-
creationis liberum nominatur quidem, sed de recto ordine in hac re
tacetur, ex quo fit, ut lector huius textus rectam viam non videat.

Loguendum esset ergo breviter de crisi iuridica, ex eo oriens, quod
ius naturae et valor hominis non recte aestimatur. Item crisis culturae
nominanda est, quae ideo facta est, quia passim valor voluptiosus ma-
gis aestimatur quam valor entitativus. Iterum quoad tempus recreatio-
nis liberum declarandum et postulandum est, ut eius usus fiat secundum
leges biologicas et non contra has leges. Hoc enim tempus liberum du-
plicem habet aspectum, est simul adiumentum et periculum. Multi ho-
mines in prosperitate vitae sese gubernare non possunt. Ex perverso
autem usu periculum degenerationis gignitur, cui periculo permulii iam
subiacerunt ...

Exemplum huius abstractae tractationis est etiam consideratio de
dolore et malo in mundo. De hac re agit unica phrasis cum quindecim
verbis, quod relate ad difficultatem huius problematis manifeste non
sufficit. Nonne breviter dici posset, Deum ab initic malum noluisse, sed
id per peccatum in mundum intrasse, in plenitudine temporis per Chri-
stum solutionem accepisse, et in fine temporis tandem sublatum iri.
Propter difficultatem huius problematis tempore belli permulti homines
athel facti sunt.

Exempla adhuc exstant plura, sed haec sufficiant. Rogo ergo, ut trac-
tatus magis theologice, dynamice et concrete exaretur.

In textu scripto tradito: ' loco theologicae praevalet, e. g. in expositione de
homine (anthropologia), et simul respectus staticus. Z Cur. 3 Cur.
* sumit. 5 habet. ¢ quae hodie multum valet. " Unde medici
exhortandi sunt ut bene explorent leges biologicas et nos doceant quomodo hisce
legibus bene utamur in adhibendo tempus recreationis, ut homines per tempus
recreationis non infirmiores quod saepe accidit, sed saniores reddantur.

15

Exc.mus P. D. GERARDUS DE PROENCA SIGAUD
Archiepiscopus Adamantinus

Venerabiles Patres,

.... Schemate « de Ecclesia in mundo huius temporis » de illo locu-
turo* quaedam generalia dicere volo.

1. Quoad titulum. Dicitur hoc schema « Constitutio ». Hoc verbum
mihi’ videtur minus conveniens. Constitutio est enim lex fundamentalis

in aliqua re — et dicitur ideo * lex « substantiva ». Ipsam sequuntur leges
ceterae in eadem re, quae dicuntur leges « adiectivae », ab ipsa pen-
dentes eamque in praxim deducentes.

Nostrum autem schema ...° neque ex parte materiae, neque ex parte
eorum ad quos destinatur, dici potest « Lex ». Neque enim est lex cre-
dendi neque lex agendi.

Non ex parte obiecti. Nam tanta tractantur quae nullo modo ad
fidem vel mores definiendos pertinent ut primo obtutu eluceat non agi
de « lege ».

Sed neque ex parte eorum ad quos mittitur « lex » dici potest. Nos
enim legem ferimus tantum ad domesticos fidei. Ii qui nondum baptizati
sunt non subiacent auctoritati Ecclesiae. Schema autem XIIT dirigitur
ad catholicos et non catholicos, ad baptizatos et non baptizatos, Unde
non potest esse lex, ex defectu auctoritatis in legislatore. Si autem non
est lex, a fortiori non est « Constitutio ».

Mutetur ergo hoc verbum, et dicatur « Nuntius », « Litterae »,
« Epistola » vel aliud verbum dicatur.®

2. Legenti ... paginas schematis, apparet novus modus tractandi res
theologicas et philosophicas et sociologicas. Auctores schematis videntur
expressa voluntate dereliquisse principia, methodum et spiritum philo-
sophiae scholasticae et adhaesisse methodo et principiis phaenomenolo-
giae hodiernae, uf videtur.! Fortasse hoc fecerunt ea intentione ut ab
« intelligenzia » moderna libenter legantur. Attamen hoc desiderium
loquendi ad modum philosophorum huius temporis, ad modum phaeno-
menologismi facile ducet ad amplectendum etiam principia huius scholae.

Haec autem schola non pervenit ad metaphysicam, ad cognitionem
abstractam entium. Consequenter, non pervenit ad principia et ad veri-
tates metaphysicas inconcussas et immutabiles.

In accipienda tali philosophia, Ecclesia maximum periculum incur-
reret.’ Nam phaenomenologismus, maxime in forma sua sic dicta « exsi-
stentialistica » ° negat cognitionem naturae rerum. Sic ideae nostrae
non habent veritatem obiectivam et " est positio nominalistica.

Sed si nominalismum admittimus, aperimus amplissimam portam
marxismo. Marxismus nihil aliud est quam consequentia antihumana et
radicalis negationis valoris obiectivi idearum universalium * nostrarum.

Si ergo commissio putat esse utilem usum expressionum saporis
phaenomenologici, curet ut principia philosophica et sociologica Tho-
mismi, quae Magisterium Ecclesiasticum sua auctoritate sanxivit, clare
eluceantur.”

In sermone ..." ad participantes ad Congressum Thomisticum nuper

factum,” Summus Pontifex hoc clare * dixit: debemus conservare spiri-
tum, principia et methodum divi Thomae”

3. Tertio dicere vellem nos iam possidere monumentale quoddam
opus quod agit de Ecclesia in mundo huius temporis. Sunt viginti illa
volumina quae titulum habent « Discorsi e Radiomessaggi » Pii XII.
Ille Summus Pontifex * ex altissima arce in qua luce supernaturali infun-
debatur, Pontifex tam alienus ut® videbatur ab hoc mundo, de rebus
huius mundi locutus est, docens quid Ecclesia sentit de iis quae circum-
dant filios suos, et de quibus occupantur filii. Doctrina est tam humana
et tam divina, tam simplex et tam profunda ut Concilium sese in ea
inspirari debeat, eam sequi et frequenter illa duce frui.

4. Quarto in genere dicendum mihi videtur *: schema saepe oblivisci
Peccati Originalis et consequentis absentiae aequilibrii in corde hominis.
Ascetica est nota imprescindibilis in vita christiana his in terris, si vo-
lumus Deum possidere. « Non potestis Deo servire et mammonae » ...
Verbum illud S. Pauli « tamquam non utentes » semper in vita chri-
stiana praesens esse debet.

5. Idea illa « Teilhardiana » (Teilthard de Chardin) de constructione
mundi cum Deo, periculosa est. Turris Babel fuit « constructio mundi ».
Hedonismus Graecorum et Romanorum fuit « constructio mundi » = Sed
non duxit ad Deum sed ad peccatum et ad corruptionem et ultimo ad
destructionem populorum.

Tandem aliquando, omnia opera hominum igne destruentur. Deus
ipse omnem memoriam laboris humani destruet et fiet tunc® « caclum
novum et terra nova ». « Iransit enim figura huins mundi ».

6. Saepe dicitur in textu christianos debere esse praesentes in pro-
gressu scientiarum et technicae populorum et nationum. Legenti videtur
Concilium supponere progressum scientiarum factum esse #on «* chri-
stianis, #on @ * catholicis. Sed hoc non correspondet veritati. Totus pro-
gressus scientiarum inde a Medio Aevo factus est a populis catholicis
vel ..” christianis. Lento et arduo labore, nostri viri scientiarum pro-
gressi sunt. Non Asia, non Africa, sed Furopa et postea America pro-
gressum scientificum © egerunt. Italia, Gallia, Anglia et praeprimis®
Germania duces fuerunt et sunt. Forte Concilium verbum laudis illis
viris tribuere possit qui in praeteritis scientiis operam dederunt, et iis
qui in praesenti sese magno cum labore et renuntiatione  illo sacerdotio
scientiarum se devovent. Iuvenes nostri animo afficiantur ad secreta
rerum invenienda ut sic laudent Deum et inserviant proximo.

7. Concilium caveat a tentatione indiscriminatae praesentiae Eccle-
siae in mundo. Haec praesentia dupliciter fieri potest. Primo quando
Ecclesia est in mundo tamquam [ux et fermentum, sed manet non de hoc



50 ACTA CONC. VATICANI II — PERIODUS IV

mundo. « In mundo estis sed non estis de hoc mundo », dicebat Domi-
nus Apostolis ..."

Secundo ..." Ecclesia est in mundo praesens, si mundus eam pene-
trat. Tunc mundus est in Ecclesia.

Tam semel Ecclesiae filii huic tentationi succubuerunt. In illa dicta
renativitate, « Renaissance ». Tunc viri ecclesiastici fuerunt fautores ma-
ximi novi spiritus, artium, gaudiorum. Memores simus Leonis X. Hie-
rarchia catholica ...” fuit fautrix paganismi. Merito magnus ille Ches-
terton illam epocham ...” vocabat non « renativitatem » sed « reinci-
dentiam », sci* in paganismum.

Caveamus ne schema nostrum ...” sit Charta Magna moderni paga-
nismi sub aspectu Sanctificationis et Sacralizationis mundi. Dixi.

35

In textu scripto tradito: ' De. 2 locuturus. % deest. 4 deest.
> XTIT. ¢ deest. 7 84. 8 deest. ? incurrit. 0« exsi-
stentialismi », 1 deest. 2 deest. B totum schema pervadant et doc
trinale fundamentum praebeant. " hebdomada anteacta habito. 5 deest.
% haec. 7 Vous montrez aussi patr votre vivant exemple que le thomisme, loin
d’étre un systéme stérilement clos sur lui-méme, est capable d’appliquer avec
succes ses principes, ses méthodes et son esprit aux tiches nouvelles que la pro-
blématique de notre temps propose & la réflexion des penseurs chrétiens » (L’Os-

servatore Romano, 13-14 sept. 1965). B deest. ¥ Suymmus Pontifex
ille qui tam alienus. A est. A (M 6, 24), Z deest. B deest.
* a non. % 2 non. % saltem. 7 scientiarum. % praesertim.
¥ abnegatione. ¥ suis, 1 modo. ¥ saepe. # historiae.
# deest. % XIII.

Exc.mus P. D. MAXIMUS HERMANIUK
Archiepiscopus Vinnipegensis Ucrainorum

Venerabiles Patres Conciliares,

Schema constitutionis pastoralis de Ecclesia in mundo buius tem-
poris mihi placet iuxta modum.

I - Schema hoc placer ...!, propter sequentes rationes:

1. Maxime laudanda est indoles universalitatis huius schematis, quae
praesentat hanc Sacrosanctam Synodum alloquentem non tantum filios
Ecclesiae omnesque christianos, sed etiam universos homines, familiam
nempe universam humanam, cuius membra eumdem habent Patrem-
Deum, eadem gaudent vocatione divina, eodem Christo Redemptore in

Regnum caelorum ducuntur. Universalitas haec optime correspondet
spiritui buius Concilii, qui, praceunte Summo Pontifice beatae memoriae
Toanne XXIII, bonum Nuntium Christi, ab Ecclesia explicatum, ad cap-
tum omnjum hominum huius temporis omnibus viribus accommodare
conatur. Spiritus hic universalitatis, qui est sub omni respectu catho-
licus, quam maxime elucet in hoc documento nostri Concilii.

2. Similiter dignus omni laude est spiritus oecumenicus nostri docu-
menti, qui translucide manifestatur in sincero desidetio recte intelligere
varias opiniones et doctrinas, etiam adversariorum Ecclesiae, honeste
exponere eorum difficultates et cum omni caritate et omni’ benevolentia
gravissima problemata huius temporis per principia rectae rationis et
sub luce fidei nostris coactaneis praesentare. Iterum, haec oecumenica
indoles schematis quam maxime concordat cum scopo huius Concilii.

3. Rursus laudari debet clara praesentatio in nostro schemate spiri-
tualis auctoritatis Ecclesiae, sub forma servitii, ad universas res omnia-
que problemata vitae humanae. Vero cum gaudio prorsus leguntur textus,
ubi Ecclesia, in nomine boni spiritualis et corporalis personae humanae,
cum sacra indignatione deplorat: politicum totalitarismum, hominum
deportationes, tormenta corpori aut menti inflicta, genocidia, bellum
dictum « totale », conditiones ignominiosas laboris, famem apud paupe-
riores nationes, politicam demographicam sine lege morali ... In omnibus
his casibus, ac ceterum in tractatione aliorum problematum huius tem-
poris, Ecclesia loquitur « sicut auctoritatem habens », conscia missionis
suae universalis dispensatricis luminis veritatis et gratiae salutis,

4. Denique valde placet stylus pastoralis schematis, praeditus gene-
ratim claritate idearum et simplicitaie expressionis.

Attamen, praeter has insignes qualitates, dantur in schemate nostro
res quaedam quae non placent, quae tamen faciliter corrigi possint, et,
nostro humili iudicio, revera deberent,

En res, quae, nostro iudicio, deberent mutari, emendari et perfici.

1. Non placet ipsa divisio praesentis schematis, quia non est divisio
classica, et forsitan nimis complicat dispositionem ipsius expositionis.
Quoad propositionem meam novae divisionis transmitto illam rev.mo
secretario.’

Nostro iudicio, divisio istius constitutionis logice deberet esse tri-
partita, et sequere deberet ordinem genmeraliter acceptam in rebus buius
generis velate quoad personam individualem, guoad communitatem, et
quoad vitam internationalem.”

2. Non placet methodus adbuc nimis scholastica in tractatione quae-
stionum maximi momenti in hoc documento, nempe: in tractatione quae-
stionis: De significatione humanae navitatis in universo mundo, et quae-

stionis intime connectae: De cultus humani progressu rite promovendo.
Methodus secuta in schemate nostro tractat omnes has quaestiones modo
adhuc nimis statico, nempe praesentando valorem navitatis et cultus
humani (« La valeur de action humaine et Uessor de la culture »)° po-
tius sub forma acquisitionis et possessionis in momento praesenti vario-
rum bonorum spiritualium et materialium acquisitorum in praeterito.
Verum est textum schematis nostri recognoscere omnes homines « iure
existimare posse se suo labore Creatoris opus peragere, commodis fra-
trum suorum inservire » ...°, sed etiam in hac affirmatione nihil practice
dicitur de walore creativo et perfectivo omnis navitatis vere humanae
(« La valenr créative et perfective de toute 'action humaine et de la
civilisation vraiment humaine »)” pro ipsa personae agentis et tota
societate humana.

Talis conceptus valoris navitatis ...* (« de laction humaine et de la
culture »}* minus correspondet psychologiae hominis moderni, qui, sub
influxu progressus scientiarum et mirabilium realizationum technicae,
videt in opetre suo quasi illimitatam vim creativam et perfectivam pro
se ipso, pro tota societate et toto universo. Hic conceptus, etsi propa-
gatus hodie imprimis a materialismo marxistico, non opponitur doctri-
nae catholicae de vocatione hominis, si completur per ideam finis ultimi
hominis supernaturalis, et Ecclesia catholica, Concilium hoc, potest
ideam incorporare in sua expositione wvaloris navitatis et culturae hu-
manae.”

Huiusmodi praesentatio valoris navitatis et cultus humani in sche-
mate nhostro esset certe certius plus accommodata mentalitati hominis
huius temporis et facilius succurreret eius saluti. Quamobrem hic con-
ceptus esset potius evolvendus in nostro schemate ..."

3. In textu proposito dantur etiam * quaedam incobaerentize, quae
cortigi possunt. E. g.: ubi loguitur ex una parte de numero prolis, quod
numerus debet determinari per parentes; et in alio loco dicitur: si pa-
rentes habent magnam confidentiam in divinam Providentiam, tum plu-
res, tum plures filios possunt babere. Tunc quaestio poneretur: quomodo
conciliare prudentiam veram christianam sine confidentia in Provi-
dentia? ©

Alia incohaerentia est, e. g., guoad bello sic dicto « totali », et om-
nia illa possum tradere secretario generali"

Conclusio. Tis dictis, venerabiles Patres conciliares, schema hoc,
praeditum tam insignis qualitatibus, adhuc emendatum, correctum et
petfectum in suis parvis impetfectionibus per vestras interventiones
nostro fudicio accipiendum est. Si acceptum esset et a Concilio promul-
gatum, certi sumus illud maxima cum gratitudine recepturum iri ab

omnibus ut corona laborum huius magni Concilii et ut magna Charta
pro vita hominum huius temporis. Dixi. Gratias.

1 2

In textu scripto tradito: ' mihi, et maxime quidem. omnimoda.
e. g. cap. I partis 1T sub titulo « de dignitate matrimonii et familiae fovenda »,
cap. ITT elusdem partis IT sub tttulo « de vita oeconomica-sociali » et cap. IV eius-
dem partis II, sub titulo « de vita communitatis politicae » logice deberent segui
cap. IT partis T sub titulo « de hominum communitate », quia logice quaestiones
tractatae in his 3 capitibus pertinent ad vitam socialem hominis, seu vitam eius
communitatiam. In praesenti divisione omnes hac quaestiones tractantur in parte IT
constitutionis sub titulo « de quibusdam problematibus urgentioribus ». Idem di-
cendum et de cap. II partis II sub titulo « de cultus humani progressu rite promo-
vendo », quod logice debetet sequi cap. TIT partis I sub titulo « quid significet hu-
mana navitas in universo mundo », quia quaestic de progressu cultus humani est
logice pars quaestionis generalis de significatione humanae navitatis in universo
mundo. * nempe: pars T de humanae personae vocatione seu munere;
pars II de hominum communitate; pars III de communitate gentium. Omnes
guaestiones huius constitutionis possent facile tractari in hac divisione logice di-

3

sposita. 5 deest. b {pag. 31, linn. 7-8). 7 deest. ¥ et cultus
humani. ® deest. 10 deest. ! loco conceptus scholastici, nimis
statici, qui nunc proponitur in hoc schemate. 12 deest. B3 debent. Et

ita: in paragrapho de matrimonii fecunditate legimus parentum « esse prolis nu-
merum secundum Dei dona verique amoris indicationem determinare... secundum
prudens iudicium, intendentes salutem mentis ac corporis, dignoscentes tempotrum
et status vitae condiciones tum paedagogicas tem oeconomicas » {pag. 49-30,
linn. 41-42, 1-3) et post aliquas lineas eiusdem paragraphi, denuo legimus guod
inter parentes talem praxim sequentes, peculiari modo venerandos esse illos gui
Divinae Providentiae confidentes, prudenti communique consilio... etiam nume-
rosiorem prolem educandam suscipiunt (pag. 50, linn. 9-11). Non clare patet
quomodo conciliati possint: una parte prudens iudicium patentum de numero
prolis, determinatum per conditiones salutis mentis et corporis, et ex altera parte
ecorum confidentia in Divinam Providentiam et prudens comtmuneque consilium
cum numerosiore prole suscipienda. An agitur in primo casu de prudenti iudicio
patentumn in hac re sine confidentia in Divinam Providentiam? Si ita, quomodo
potest tunc logqui de prudenti iudicio in hac re sine tali confidentia? Si e contra
prudens iudicium in hoc casu includit talem confidentam, cur in secunde casu
loquitur de maiore numero prolis? An hic maior numerus suggeritur ex tali con-
fidentia praeter prudens iudicium? Ex dictis patet adesse ibi aliquam incohae-
tentiam, quae facile corrigi potest. ¥ videtur adesse in n. 98, ubi agitur
de bello hodierno sic dicto « totali ». In paragrapho illa, pag. 77, linn. 20-21,
bellum sic dictum « totale » dicitur, ex una parte « de se obiective crimen contra
Deum et ipsum hominem quod firmiter et incunctanter damnandum est », et ex
altera parte, in eadem paragrapho legimus de eadem re sequentia: « affirmamus
tamen talibus actionibus bellicis cuiuscumque speciei sint ... conscientiam homi-
num non facile exonerari, cum obiective crimina sunt » (linn. 31-33). Ex una
parie ergo omne bellum « totale » firmiter et incunctanter damnandum est quia de
se obiective est crimen contra Deum et ipsum hominem, et ex altera parte con-

scientia hominum, etsi non facile, exonerari tamen talibus actionibus possit. Quo-
modo intelligere debemus has duas affirmationes? Ad auferendum omne dubium,
textus illi emendari et corrigi debent.

Secretarius generalis: Communico exitus suffragationum.

Suffragatio circa cap. IV, quae est I facta hoc mane;

Praesentes votantes . . . . . . . . . 2233

Dixerunt placet . . . . . . . . . . 2183
non placer . . . . . . . . . 7%*

placet iuxta modum . . . . . . 47

Suffragia nulla . . . . . . . . . . . 3

Suffragatio circa cap. V, nn. 17-18: :

Votum tulerunt . . . . . . . . . . 2230

Dixerunt placer . . . . . . . . . . 2211

non placet . . . . . . . . . 15

placet inxta modum,
sed sunt suffragia nulla . . . . 3
Suffragiom nullum . . . . . . . . . 1

Suffragatio circa n. 19 cap. V:

Praesentes votantes . . . . . . . . . 2233
Dixerunt placer . . . . . . . . . . 2162
non placet . . . . . . . . . 61
placet iuxta modum (suffragia nulla) 7
Suffragia nulla simpliciter . . . . . . . 3

Suffragatio super n. 20 cap. V:

Praesentes votantes . . . . . , . . , 2.231
Dixerunt placetr . . . . . . . . . . 2219
non placer . . . . . . . . . 6
placet iuxta modum . . . . . . 3
Suffragia nulla . . . . . . . . . . 3

Suffragatio super integro cap. V:

Praesentes votantes . . . . . . . . . 2.170
Dixerunt placet . . . . . . . . . . 1850

* Cf. p. 301.

non placet . . . . . . . . . 4
Placet iuxta modum . . . . . . 313
Suffragia nulla . . . . . . . . . . 3

Suffragatio super nn. 21-22 cap. VI:

Praesentes votantes . . . . . . . . . 2.040
Dixerunt placer . . . . . . . . . . 2.029
non placet . . . . . . . . . 8
placet iuxta modum . . . . . . 2
Suffragiom nullum . . . . . . . . . 1

Suffragatio circa nn. 23-24 cap. VI:

Praesentes votantes . . . . . . . . . 2012
Dixerunt placet . . . . . . . . . . 1988
non placet . . . . . . . . . 21
placet iuxta modum . . . . . . 1
Suffragia nulla . . . . . . . . . . . 2

Suffragatio circa nn. 25 et 26 cap. VI:

Praesentes votantes . . . . ., . . . . 2.057
Dixerunt placet . . . . . . . . . . 2.041
nowm placet . . . . . . . . . 9
placet iuxta modume . . . . . . 3
Suffragia nulla . . . . . . . . . . . 4

Remanet enuntiandus exitus ultimae suffragationis quod fiet crastina.

Omnes textus qui suffragati sunt iam approbati fuerunt a congrega-
tione generali.

Crastina incipiet suffragatio citca schema de apostolatu laicorum.

Moderator: Proxima congregatio generalis erit crastina, feria V,
hora nona.

Em.mus P. D. Eugentus card. TissEraNT: Reponatur Sacrosanctum
Evangelium!



